
Қазақстан Республикасы Президентi
мен Үкiметi актiлерiнiң жинағында
және республикалық баспасөзде  
жариялануға тиiс         
МАЗМҰНЫ

       Қазақстан Республикасының 2030 жылға дейiнгi Даму Стратегиясын iске асыру мақсатында қаулы етемiн:
      1. Қоса берiлiп отырған Қазақстан Республикасының 2020 жылға дейiнгi Стратегиялық даму жоспары (бұдан әрi — Стратегиялық жоспар) бекiтiлсiн.
      2. Қазақстан Республикасының Үкiметi, орталық мемлекеттiк органдар, оның iшiнде Қазақстан Республикасының Президентiне тiкелей бағынатын және есеп беретiн мемлекеттiк органдар, жергiлiктi атқарушы органдар өз қызметiнде Стратегиялық жоспарды басшылыққа алсын және оны iске асыру үшiн қажеттi шаралар қабылдасын.
      3. Қазақстан Республикасының Үкiметi жыл сайын 1 шiлдеге Стратегиялық жоспарды iске асырудың мониторингi қорытындыларын Қазақстан Республикасы Президентiнiң Әкiмшiлiгiне ұсынып отырсын.
      4. Қазақстан Республикасы Президентiнiң кейбiр жарлықтарының күшi осы Жарлықтың қосымшасына сәйкес жойылды деп танылсын.
      5. Осы Жарлықтың орындалуын бақылау Қазақстан Республикасы Президентiнiң Әкiмшiлiгiне жүктелсiн.
      6. Осы Жарлық қол қойылған күнiнен бастап қолданысқа енгiзiледi.

      Қазақстан Республикасының
      Президентi                                         Н. Назарбаев
Қазақстан Республикасы
Президентiнiң    
2010 жылғы 1 ақпандағы
№ 922 Жарлығымен  
бекiтiлген     

ҚАЗАҚСТАН РЕСПУБЛИКАСЫНЫҢ
2020 ЖЫЛҒА ДЕЙIНГI СТРАТЕГИЯЛЫҚ ДАМУ ЖОСПАРЫ
Кiрiспе
      1997 жылдың қазан айында Қазақстан Республикасы Президентiнiң "Барлық қазақстандықтардың өсiп-өркендеуi, қауiпсiздiгi және әл-ауқатының артуы" атты халыққа Жолдауында Қазақстан Республикасының 2030 жылға дейiнгi Даму стратегиясы (бұдан әрi — "Қазақстан-2030" стратегиясы) белгiлендi. Бұл Стратегия егемендi республиканы әлемнiң  ең қауiпсiз, тұрақты, экологиялық орнықты, экономикасы қарқынды дамып келе жатқан елдерiнiң бiрiне айналдыруға бағытталған ұзақ мерзiмдi даму жолын айқындап бердi.
      "Қазақстан-2030" стратегиясында жетi ұзақ мерзiмдi басымдық айқындалған: ұлттық қауiпсiздiк; iшкi саяси тұрақтылық және қоғамның топтасуы; шетел инвестициялары мен iшкi жинақталымдардың деңгейi жоғары ашық нарықтық экономикаға негiзделген экономикалық өсу; Қазақстан азаматтарының денсаулығы, бiлiмi мен әл-ауқаты; энергетика ресурстары; инфрақұрылым, әсiресе көлiк және байланыс; кәсiби мемлекет. Осы басымдықтар елдi одан әрi дамыту жөнiндегi нақты iс-қимылдар әзiрлеудiң негiзiне айналды.
      Қазақстан Республикасының Президентi 2001 жылғы желтоқсанда бекiткен Қазақстан Республикасының 2010 жылға дейiнгi стратегиялық даму жоспары (бұдан әрi — Стратегиялық жоспар-2010) "Қазақстан-2030" стратегиясын iске асырудың алғашқы онжылдық кезеңi болып табылады.
      Қазақстан Республикасының 2020 жылға дейiнгi стратегиялық даму жоспары (бұдан әрi — Стратегиялық жоспар-2020) 2010 жылдан бастап 2019 жылды қоса алғандағы аралықты қамтитын "Қазақстан-2030" стратегиясын iске асырудың келесi кезеңi болмақ.
      Стратегиялық жоспар-2010-ды iске асырылудың аяқталу мерзiмiне қарай және Стратегиялық жоспар-2020-ны әзiрлеу кезеңiнде дамудың сыртқы жағдайлары елеулi өзгерiстерге ұшырады. Қазақстан соңғы жетпiс жыл iшiндегi ең ауыр жаһандық дағдарысқа қарсы тұруға беттедi.
      Экономикалық айналымның әсер етуi, бiрiншi кезекте, ағымдағы әлемдiк қаржы-экономикалық дағдарыстың ықпалы ұлттық экономиканың әлемдiк немесе өңiрлiк дағдарыстардың келеңсiз салдарларына төтеп беруiн арттыруға бағытталған шараларды жүзеге асыру қажеттiлiгiн анықтайды.
      Елдiң дағдарыстан кейiнгi дамуы үшiн жағдайлар жасайтын бiрiншi кезектегi шаралар iскерлiк және инвестициялық ахуалды жақсартуға, елдiң қаржы жүйесiн нығайтуға және мемлекеттiк басқарудың тиiмдiлiгiн арттыруға шоғырландырылады.
      Экономиканың сапалы өсуi елдiң үдемелi индустриялық-инновациялық дамуына ықпал ететiн физикалық инфрақұрылымды жаңғыртуға, адами ресурстарды дамытуға және институционалдық базаны нығайтуға негiзделедi.
      Әлеуметтiк қорғалу, iшкi тұрақтылық және үйлестiрiлген сыртқы саясат мәселелерi таяудағы онжылдықта елдiң даму басымдықтарының қатарында сақталатын болады.
      Әртараптандырылған экономиканың негiзiнде ел азаматтарының әл-ауқатын арттыру Стратегиялық жоспар-2020-ны iске асырудың басты жетiстiгi болады.

I. Стратегиялық жоспар-2020: жаһандық үрдiстер
Әлемдiк экономикадағы үрдiстер
      Стратегиялық жоспар-2010 әзiрленiп жатқан кезеңде әлемдiк экономика өркендеу сатысына енген едi. Стратегиялық жоспар-2020-ға дайындық түбегейлi өзге — жаһандық экономикалық құлдырау жағдайларында жүзеге асырылды.
      2007 жылдың екiншi жартысында АҚШ-тағы ипотекалық облигациялар нарығының құлдырауынан басталған қаржы-экономикалық дағдарыс iс жүзiнде әлемнiң барлық мемлекеттерiн қамтыды. 2009 жылдың басында әлемдiк сауда көлемiнiң өсу қарқыны 50-ден астам пайыздық тармаққа: жылына 20 пайыздық жылдық өсiмнен 30 пайыздық төмендеуге дейiн азайды.
      Жаһандық экономиканың дамуын бағалау оны қалпына келтiру баяу жүредi дегенге негiзделедi. Әлемдiк сұраныстың азаюына орай экспорттық нарықтағы бәсекелестiк күшейе түседi, ал тауарлардың бағасы орнықты өсерлiктей жағдай жасалмайды немесе қалай болғанда да өткен онжылдыққа қарағанда ақырын өсетiнi байқалады.
      Жаһандық экономиканың болжанып отырған шамалы өсiмi мен экологиялық таза энергетикалық технологиялардың өскелең рөлiнiң ұштасуы дәстүрлi энергия тасығыштардың әлемдiк бағасының төмендеуiне әкелуi мүмкiн.
      Таяу онжылдықта азық-түлiк қауiпсiздiгi әлемдiк қоғамдастықтың үнемi назар аударатын саласы болады. Жаһандық рецессия азық-түлiк бағасының 2007-2008 жылдарда байқалған бiршама жоғары деңгейiмен салыстырғанда уақытша төмендеуiне алып келдi. Сонымен қатар, көптеген елдерде адам саны өсуiнiң жалғасуы және әлемдiк экономиканың қалпына келуi азық-түлiк тауарлары бағаларының ұзақ мерзiмдi өсуiне алып келедi деп болжанып отыр. Жер ресурстарына бай, халқы көп елдердiң ортасында тұрған Қазақстан азық-түлiкке өсiп отырған әлемдiк сұранысты қанағаттандыруға сай болу үшiн отандық ауыл шаруашылығын дамытуды ынталандыруы тиiс.
      Жақын болашақта денсаулық сақтаудағы жаһандық проблемалар, сiрә, күшейе түспек, өйткенi түрлi елдердiң адамдары арасындағы байланыс барған сайын қарқын алып келедi. Нәтижесiнде Қазақстанның аумағына түрлi аурулардың тарау қатерлерi арта түседi. Барлық елдер үшiн АҚТҚ/ЖҚТБ әлi де айтарлықтай қатер төндiрiп отыр. Адамдардың денсаулығы үшiн жаңа A/H1N1 вирусы қауiптi болып тұр.
      Ағымдағы жаһандық дағдарыс әлемдiк экономикада өзара байланыстың жоғары дәрежеде болуының да өз кемшiлiгi бар екенiн көрсеттi. Дамыған елдердегi қаржы және экономикалық проблемалардың әлемдегi ахуалға әсер етуiнiң нәтижелерi еркiн нарықтың ашықтығы мен құндылықтарының артықшылықтары мен кемшiлiктерi туралы дау туғызып отыр. Жекелеген елдердiң әлемдiк сауданың дамуын шектейтiн және өңiрлендiру үдерiстерiне ықпал ететiн протекционистiк экономикалық саясаттың түрлi нысандарына ұмтылыстарының күшейiп отырғандығымен есептеспеуге болмайды.
      Күтiлiп отырған жаһандық жылыну нәтижесiнде климаттың өзгеру проблемаларымен және атмосфераға зиянды заттар шығарындыларын бақылау қажеттiлiгiмен қатар, Қазақстанға өңiрлiк проблемаларды шешуге қатысуға тура келедi. Мәселен, Орталық Азия және Батыс Қытайдың iрi өзендер ресурстарын пайдаланатын елдерде экономикалық белсендiлiк пен халық санының өсуi жалғасатындықтан, ал климаттың өзгеруi судың қолжетiмдiлiгi мен сапасына қосымша келеңсiз ықпал ететiндiктен суды пайдалану мәселелерi өткiрлене түседi. Көшi-қон, халықтың жұмыспен қамтылуы, сауда және қаржы қатынастары секiлдi басқа да өңiрлiк мәселелер бiршама өзектi бола түседi.

Сын-тегеурiндер мен мүмкiндiктер
      Өткен онжылдық iшiнде Қазақстан экономикасы әртараптандырылған, қауiпсiздiк пен демократия жағдайында өмiр сүретiн, өзiнiң табиғи ресурстарын барлық азаматтарының игiлiгi үшiн пайдаланатын, халқы бiлiмдi әрi денсаулығы мықты елдiң болашақта дамуы үшiн негiз қалады. Бұған мұнай және басқа да минералдық ресурстарға баға қарқынды өсiп отырған жағдайда экспорттан түсетiн табыстың ұлғаюы едәуiр ықпал еттi. Таяудағы онжылдықта елдiң одан әрi дамуына мұндай жағдай кепiлдiк бола бермейдi.
      Ағымдағы әлемдiк дағдарыс жағдайында жаһандық экономиканың болашақтағы дамуы барынша айқын еместiгiн және оны болжау мүмкiн еместiгiн түсiнгендiк едi. Және де бұл фактiнi одан әрi экономикалық дамуды жоспарлау кезiнде ескеру кажет.
      Әлемнiң жетекшi экономикалары аса күрделi бәсекелес жағдайларда  жұмыс iстейтiн болады және жұмыс күшiнiң өнiмдiлiгiн, инфрақұрылымға және телекоммуникацияларға инвестиция салуды арттыру, қаржы жүйелерiн нығайту, мемлекеттiк басқару тиiмдiлiгiн арттыру, сондай-ақ бизнестi дамыту үшiн қолайлы жағдай жасау арқылы келесi экономикалық айналымға дайындалу жөнiндегi алдын-алу шараларын қабылдайтын болады. "Қазақстан-2030" стратегиясында қойылған дәл осындай мiндеттер Қазақстан үшiн стратегиялық тұрақтылықтар болып табылады. Келесi онжылдық iшiнде Қазақстанда осы мiндеттерге қол жеткiзу жұмысы жүргiзiлетiн болады.
      Қазақстан көмiрсутек шикiзатының iрi өндiрушiлерiнiң бiрi болып қала бередi. Сонымен бiрге республика энергетиканы технологиялық жаңғыртуды және энергия үнемдеудi дамытуды жеделдете отырып, жаһандық жылыну проблемаларын шешуге қатысады. Елдiң азық-түлiк қауiпсiздiгiн қамтамасыз ету мақсатында ауыл шаруашылығы, әсiресе, ауыл шаруашылығы өнiмдерiн өңдеу одан әрi дамитын болады. Қазақстанның денсаулық сақтау жүйесi аурулардың жаңа түрлерiне қарсы тұруға қабiлеттi болады.
      Инфрақұрылымды жаңғырту және қоршаған ортаны қорғау мiндеттерi ескерiле отырып, табиғи ресурстарды ұтымды пайдалану саясатын қалыптастыру есебiнен елдiң табиғи ресурстарын, әсiресе, су ресурстарын пайдалану тиiмдiлiгi өседi.
      Қазақстан тұрақты саяси ортаға, айтарлықтай экономикалық  және адами капиталға, бай табиғи ресурстарға, негiзгi өндiрiстiк инфрақұрылымға, тұрақты қаржы жүйесiне ие бола отырып ағымдағы әлемдiк экономикалық дағдарыстан туындаған сын-тегеурiндердi теңгерiмдi де орнықты дамуға қол жеткiзу үшiн жаңа мүмкiндiктерге айналдыруға қабiлеттi.
      Ауқымды жоспарларды iске асыру бюджеттiк шектеулердiң күшейтiлуiне тап келерiн ескере отырып мемлекеттiк инвестициялар кiрiстiлiгiнiң жоғары деңгейiне қол жеткiзiлетiн және қабылданып отырған бағдарламалар тиiмдiлiгi арттырылатын болады.

II. Стратегиялық жоспар-2010: негiзгi нәтижелер
      Стратегиялық жоспар-2010 өнеркәсiп, ауыл шаруашылығы, көлiк, әлеуметтiк қорғау, денсаулық сақтау, бiлiм беру, мемлекеттiк сектор секiлдi әрбiр басым сала бойынша күтiлетiн нәтижелердi айқындай отырып, "Қазақстан-2030" стратегиясын iске асырудың негiзiн қалады.
      Стратегиялық жоспар-2010 бәсекеге қабiлеттi экономика құру, өнеркәсiптiк және ауыл шаруашылығы өндiрiсiн дамыту, сондай-ақ әлеуметтiк саладағы, бiрiншi кезекте, бiлiм беру және денсаулық сақтау саласындағы қызметтердiң қолжетiмдiлiгiн кеңейту жөнiндегi мiндеттердi белгiледi. Мемлекеттiк басқарудың деңгейлерi арасындағы өкiлеттiктердiң ара-жiгiн ажыратуға, әкiмшiлiк етудiң сапасын арттыруға сүйене отырып, мемлекет қызметiнiң тиiмдiлiгiн арттыру да өткен онжылдық кезеңдегi маңызды стратегиялық басымдық болды. Бұл мiндеттердiң кейбiрi орындалды немесе орындалуға жақын, алайда мiндеттердiң бiр бөлiгi келесi онжылдықта да өзектi болып қала бередi.

Жетiстiктер
      2000 және 2009 жылдар аралығында Қазақстан Стратегиялық жоспар-2010-да белгiленген кейбiр түйiндi салаларда айтарлықтай прогреске қол жеткiздi. IЖӨ өсуi жыл сайын орташа 8,5 %-ды құрап, 2008 жылы өзiнiң алғашқы мәнiнен 2,3 есе асып түстi. 2007 жылы өнеркәсiп өндiрiсi екi еселеу (нақты өсiм — 78 %) жөнiндегi онжылдық кезеңнiң мақсаттарына жеттi, ауыл шаруашылығы өндiрiсi 1,44 есе өстi,"ол 2000 жылға қарағанда 1,5 есеге өсудiң нысаналы көрсеткiшiне қол жеткiздi деп айтуға болады. Экономиканы жедел әртараптандыру үшiн берiк негiз қаланды. Даму институттары құрылып, табысты жұмыс iстеуде, қажеттi заңнама дайындалды.
      Денсаулық сақтау, бiлiм беру және халықты әлеуметтiк қорғау салаларында айтарлықтай өзгерiстер болды: туберкулез ауруы 30 %-ға төмендедi, жұмыс iстейтiн халықты жинақтаушы зейнетақы жүйесiмен қамту ұлғайды; денсаулық сақтау мен бiлiм беру жүйесiнiң инфрақұрылымы едәуiр жаңарды. Ауылдық елдi мекендердiң әлеуметтiк-экономикалық әлеуетi ұлғайды. Табысы ең төменгi күнкөрiс деңгейiнен темен халықтың үлесi 2000 жылғы 31,8 %-дан 2008 жылы 12,7 %-ға дейiн қысқарды. Өмiрдiң күтiлетiн ұзақтығы 65-тен 68 жылға дейiн өстi. Мемлекеттiк секторда маңызды реформалар басталды. Бұл жетiстiктер Стратегиялық жоспар-2020 iске асыру үшiн тұрақты негiз қалады.

Өзектiлiгi сақталып отырған сын-тегеурiндер
      Стратегиялық жоспар-2010-ды iске асыру кезеңiнде көптеген басым салалар бойынша айтарлықтай прогреске қол жеткенiне қарамастан, реформалаудың күн тәртiбiнiң көптеген тармақтары аяқталмай қалып отыр. Бәсекеге қабiлеттi әрi әртараптандырылған экономиканы дамыту бағдарламаларын iске асыру одан әрi жалғастыруды талап етедi. Бiлiм беру жене денсаулық сақтау қызметтерiн көрсету сапасы елi де жақсартуды талап етедi. Стратегиялық жоспар-2010-ды iске асыру кезеңiнде басталған мемлекеттiк сектордағы реформалар әлi де аяқталмай қалып отыр. Мемлекеттiк басқару деңгейлерi арасындағы өкiлеттiктердiң аражiгiнiң ажыратылуы, мемлекеттiк қызметтегi ынталандырулар жүйесiн дамыту, мемлекеттiк қызметтер көрсету сапасын және оларға әкiмшiлiк етудiң тиiмдiлiгiн арттыру — осы мәселелердiң бәрi Стратегиялық жоспар-2020-ны iске асыру кезеңiнде одан әрi шешудi талап етедi.

III. Қазақстанның 2020 жылға дейiнгi дамуының түйiндi бағыттары
Қазақстан 2020 жылы
      Қазақстан 2020 жылы әлемдiк дағдарыстан бiршама қуатты және бәсекеге қабiлеттi, экономикасы әртараптандырылған және халқы белсендi түрде жаңа экономикаға тартыла отырып шыныққан елге айналады.
      2020 жылға қарай Қазақстан ел экономикасының шикiзат емес секторына елеулi шетелдiк инвестиция тартуға мүмкiндiк беретiн қолайлы iскерлiк ахуал қалыптасқан әлемнiң бәсекеге барынша қабiлеттi елу елiнiң қатарында болады. Экономика келесi экономикалық дағдарыстарға жақсырақ дайын болады. Қазақстан шектес елдермен және басқа да мемлекеттермен өзiнiң саяси және экономикалық байланыстарын нығайтады.
      2020 жылға қарай ел әртараптандырылған экономиканы дамыту үшiн қажеттi адами ресурстарға, сондай-ақ отандық кәсiпкерлер мен экспорттаушыларға қызмет көрсету үшiн қажеттi инфрақұрылымға ие болады. Көлiк инфрақұрылымы мен телекоммуникацияны қарқынды дамыту арқылы өзге әлеммен үзiлiссiз байланыс қамтамасыз етiледi. Қазақстанның өңдеушi өнеркәсiбi, ауыл шаруашылығы мен қызмет көрсету саласы тау-кен өнеркәсiбiмен қатар лайықты орын алады. Әлеуметтiк салада және қоршаған ортаны қорғау саласында айтарлықтай нәтижелерге қол жеткiзiледi.
      2020 жылға қарай Қазақстан экономикасы нақты мәнде алғанда 2009 жылғы деңгейiнiң1 үштен бiрiнен жоғары өседi. Экономиканы әртараптандыру жоспарларын табысты iске асыру есебiнен экономиканың қайта өңдеу салаларының өсу көрсеткiштерi 2020 жылға қарай өндiрушi салалардың өсу көрсеткiштерiнен жоғары немесе оларға тең болады.
      Ойластырылған макроэкономикалық саясат жүргiзу нәтижесiнде 2020 жылға қарай алтын-валюта резервтерiнiң деңгейi (Қазақстан Республикасы Ұлттық қорының активтерiн қоспағанда) үш айлық импорттан немесе (қандай көрсеткiштiң жоғары болатынына қарай) елдiң мемлекеттiк және корпоративтiк секторларының қысқа мерзiмдi (1 жылға дейiн) сыртқы борышынан төмен болмайды. Ұлттық қордың активтерi IЖӨ-нiң кемiнде 30 %-ын құрайды. Осы кезеңде инфляция орташа алғанда жылына 5-8 % деңгейiнде сақталып тұрады. Айырбас бағам саясаты қазақстандық экономиканың iшкi және сыртқы бәсекеге қабiлеттiлiгiнiң теңгерiмiн қамтамасыз етедi.
      2020 жылға қарай табысы ең төменгi күнкөрiс деңгейiнен төмен халықтың үлесi 8 %-ға төмендейдi Халықтың әлеуметтiк осал топтарының өкiлдерi, мүмкiндiгi шектеулi адамдар, әйелдер, балалар мен жастар өздерiнiң барынша қорғалғанын сезiнедi және өздерiнiң қоғамдағы мүмкiндiктерiн кеңейте алады. Бала-бақшадан университетке дейiн сапалы бiлiм беру бүкiл ел бойынша қолжетiмдi болады, халық денсаулығының жағдайы айтарлықтай жақсарады. Денсаулық сақтау қызметтерi әлемнiң үздiк стандарттарына сай болады. Қазақстандықтар барынша саламатты өмiр салтын ұстанып, темекi шегетiндер мен алкогольдi асыра пайдаланатындар саны азаяды. Қоғамның тыныс-тiршiлiгiнiң барлық салаларында мемлекеттiк тiлдi қолдану дәйектi және кезең-кезеңiмен кеңейедi. Әртүрлi этностық топтар мен дiни конфессия өкiлдерi iшкi тұрақтылық, қауiпсiздiк, бейбiтшiлiк пен келiсiм жағдайында өмiр сүруiн жалғастыратын болады.

_________
1 Осы жерде және одан әрi Стратегиялық жоспар-2020 мәтiнi бойынша, егер өзгеше көрсетiлмесе, нысаналы индикаторлар (көрсеткiштер) мәндерiнiң өзгеруi 2009 жылдың деңгейiне қарап көрсетiледi.

Қазақстанның өркендеуiнiң, гүлденуi мен қауiпсiздiгiнiң орнықты
тұғыры: түйiндi бес бағыт
      Таяу онжылдықта түйiндi бес бағыт мемлекет қызметiндегi басымдықтар болады:
      1) дағдарыстан кейiнгi дамуға дайындық
      2) инфрақұрылымды индустрияландыру мен дамыту арқылы әртараптандыруды жеделдету есебiнен экономиканың тұрақты өсуiн қамтамасыз ету;
      3) болашаққа салынған инвестициялар — орнықты экономикалық өсуге, қазақстандықтардың өркендеуi мен әлеуметтiк әл-ауқатына қол жеткiзу үшiн адами капиталдың бәсекеге қабiлеттiлiгiн арттыру;
      4) халықты сапалы әлеуметтiк және тұрғын үй-коммуналдық қызметтермен қамтамасыз ету;
      5) ұлтаралық келiсiмдi, қауiпсiздiктi, халықаралық қатынастардың тұрақтылығын қамтамасыз ету.
      Экономиканы қалпына келтiруге дайындық үдерiсiнде Қазақстан оның бәсекеге қабiлеттiлiгiн арттыруға мүмкiндiк беретiн реформаларды жеделдетiп iске асыруы керек. Бiрiншi түйiндi бағыт — дағдарыстан кейiнгi дамуға дайындық — бiрiншi онжылдық кезеңiнде нәтижесi көрiнетiн шараларды қамтиды. Бұл бiршама қолайлы бизнес орта құру, қаржы секторын нығайту және құқықтық жүйенi жетiлдiру.
      Екiншi түйiндi бағыт шеңберiндегi iс-қимылдар елдi үдемелi индустрияландыру бағдарламасын iске асыру және инфрақұрылымды дамыту нәтижесiнде Қазақстан экономикасын әртараптандыруды жеделдетуге ықпал ететiн болады. Бұл экономикалық үлгiнi өзгертуге және экстенсивтi, шикiзаттық даму жолынан индустриялық-инновациялық дамуға көшуге мүмкiндiк бередi. Елдi инфрақұрылымдық дамыту жоспарлары экономиканы үдемелi әртараптандыруға және елге шетел инвестицияларын тартуға ықпал ететiн энергетика, көлiк және телекоммуникация салаларын жаңғыртуға шоғырланады.
      Адами ресурстардың саны мен сапасы кез келген елдiң болашағын айқындайтын негiз құрушы факторлар болып табылады. Адами капитал — бұл инновациялардың және экономиканың тиiмдiлiгiн арттырудың негiзгi қозғаушы күшi. Үшiншi бағыт — болашаққа салынған инвестициялар — Қазақстанның адами ресурстарының сапасын ұзақ мерзiмдi кезеңде арттыру үшiн қажеттi шараларды қамтитын болады.
      Төртiншi түйiндi бағыт — азаматтар үшiн қызмет көрсету шеңберiнде — халықты әлеуметтiк қорғау және тұрғын үй-коммуналдық қызметтерiн тиiмдi көрсету жөнiндегi шаралар күшейтiлетiн болады.
      Бесiншi түйiндi бағыт — ұлтаралық келiсiм, қауiпсiздiк, халықаралық қатынастардың тұрақтылығы шеңберiнде — iшкi тұрақтылықты, қауiпсiздiктi, бейбiтшiлiк пен келiсiмдi нығайту, бейбiт сүйгiш сыртқы саясатты дамыту жөнiндегi шаралар көзделетiн болады.
      Қазақстанның 2020 жылға дейiнгi бес түйiндi бағытының негiзi ұтымды макроэкономикалық саясат болып табылады. Экономиканы қалпына келтiру жене әртараптандыру, оның "қызып кетуiн" болдырмау үшiн қолайлы жағдайлар жасау мақсатында экономиканың өсуi кезеңiнде мемлекеттiң шығыстарын азайтуды және оларды экономикалық бәсеңдеу кезеңiнде ұлғайтуды көздейтiн антициклдық фискалдық саясат iске асырылатын болады. Бұл ретте келесi онжылдық кезеңнiң соңына қарай бюджеттiң мұнай емес тапшылығы IЖӨ-ге 3 %-дан аспайды. Ақша-кредит саясаты инфляцияны тежеу жөнiндегi шаралардың тиiмдiлiгiн арттырады. Айырбас валюта бағамының саясаты қазақстандық экономиканың iшкi жене сыртқы бәсекеге қабiлеттiлiгi арасындағы теңгерiмдi қамтамасыз етуге бағытталады.

Түйiндi бағыт: дағдарыстан кейiнгi дамуға дайындық
      Жаһандық қалпына келу кезiнде Қазақстандағы iскерлiк ахуал елдiң бәсекеге қабiлеттiлiгiнiң негiзiн қамтамасыз етедi. Ол экономиканы жеделдетiп әртараптандыру және отандық бизнестi дамыту үшiн ауқымды инвестицияларды тартуға ықпал ететiн шешушi фактор болып табылады. Орнықты қаржы жүйесi және сенiмдi құқықтық орта да кәсiпкерлiктi дамытуда сындарлы рөл атқарады.

Бизнес ортаны жақсарту
      Стратегиялық жоспар-2020-ны iске асырудың алғашқы жылдары мемлекет отандық кәсiпкерлер үшiн де және халықаралық инвесторлар үшiн де бизнес жүргiзудiң құнын азайтуға бағытталған белсендi шараларға бастама жасайды. Әкiмшiлiк рәсiмдердiң шеңберiн белгiлей және оларды жүзеге асырудың ашықтығын арттыра отырып, мемлекет төрешiлдiк пен сыбайлас жемқорлықтың Қазақстандағы iскерлiк ахуалдың маңызды аспектiлерiне ықпал етуiн төмендетуге ұмтылатын болады.

Бизнес ахуалды жақсарту жөнiндегi стратегиялық мақсаттар
	2020 жылға қарай
	экономиканың шикiзат емес секторларына салынатын отандық және шетелдiк инвестициялар (өнеркәсiп, ауыл шаруашылығы өнiмдерiн қайта өңдеу, қызметтер) кемiнде 30 %-ға ұлғаяды
IЖӨ-ге тiкелей шетел инвестицияларының (ТШИ) үлесi он пайыздық деңгейге ұлғаяды

IЖӨ-дегi шағын және орта бизнестiң (ШОБ) үлесi 7-10%-ға ұлғаяды инвестиция көздерi әртараптандырылады (әрбiрiнiң үлесi 5% және одан көп болатын негiзгi 10 инвестор ел)

Қазақстан Дүниежүзiлiк Банктiң "Бизнес жүргiзудегi жеңiлдiк" ("Doing Business") рейтингi бойынша көрсеткiштерi ең жақсы 50 елдiң қатарына енедi

Қазақстан "Transparency International" рейтингiнде сыбайлас жемқорлықты түйсiну индексi бойынша елдердiң үштен бiрiнiң iшiнде алдыңғы қатардағы орынды иеленедi

	2015 жылға қарай
	Қазақстанның Дүниежүзiлiк Банктiң "Бизнес жүргiзудегi жеңiлдiк" ("Doing Business") рейтингi бойынша көрсеткiштерi 2011 жылмен салыстырғанда жетi позицияға жақсарады
уақыт пен шығындарды қоса алғанда, бизнестi тiркеуге және жүргiзуге байланысты операциялық шығындар (рұқсат алу, лицензия алу, сертификат алу, аккредитация, консультация алу) 2011 жылмен салыстырғанда 30%-ға төмендейдi

	2011 жылға қарай
	жаңа нормативтiк құқықтық актiлердi әзiрлеу мен қабылдау үшiн реттеушiлiк әсер етудi талдау әдiстемесi (РӘТ) әзiрленетiн болады
Қазақстанның Дүниежүзiлiк Банктiң "Бизнес жүргiзудегi жеңiлдiк" ("Doing Business") рейтингi бойынша көрсеткiштерi 2008 жылмен салыстырғанда жетi позицияға жақсарады

Еуропа қайта құру және даму банкi мен Дүниежүзiлiк Банктiң Iскерлiк ахуалға және кәсiпорындар жұмысының тиiмдiлiгiне шолудағы (BEEPS) бизнес ортаның даму көрсеткiштерi жақсарады

уақыт пен шығындарды қоса алғанда, бизнестi тiркеуге және жүргiзуге байланысты операциялық шығындар (рұқсат алу, лицензия алу, сертификат алу, аккредитация, консультация алу) 30%-ға төмендейдi


Қаржы секторын нығайту
      Қазақстанның қаржы жүйесiнiң одан әрi дамуы ағымдағы жаһандық дағдарыстың негiзгi қорытындыларын ескеретiн болды:
      қандай да болмасын қарыз алу коммерциялық, қаржылық және валюталық тәуекелдердi бақылауға мүмкiндiк беретiн қатаң пруденциалды стандарттарға және ашықтық талаптарына негiзделуi тиiс;
      халықаралық капитал нарықтарына қолжетiмдiлiк банк секторының және мемлекеттiң қатысуымен заңды тұлғаларының сыртқы борышының деңгейiн жауапты басқаруды талап етедi;
      ел iшiндегi жинақтар деңгейiнiң өсуi орнықты, ашық және тиiмдi реттелетiн болуы тиiс қаржы жүйесiне сенiмнiң нығаюына байланысты.
      Экономиканы қалпына келтiру кезеңiнде қаржы жүйесiн мемлекеттiк қолдау сақталады, алайда, бiрте-бiрте жеке бастамаға орын бере отырып, тiкелей мемлекеттiң қатысуы азаятын болады.
      Отандық қаржы жүйесiн одан әрi реттеу барынша толық және қаржы секторының макроэкономикалық байланыстарын жан-жақты ескеретiн болады. Белсендi экономикалық өсу кезеңiнде пруденциалдық нормативтер бәсеңдеу жағдайында жинақталған әлеуеттi пайдалану үшiн күшейтiлетiн болады.
      Жалпы алғанда, қаржы секторының дамуы елдiң үдемелi индустриялық-инновациялық дамуы үшiн қаржы ресурстарын тартуға бағдарланады.
      Қор жасаудың iшкi көздерi халықтың және отандық кәсiпорындардың бос ресурстары есебiнен көбейедi. Инвестициялық жобаларды қаржыландыру көздерi ретiнде ресурстарды тарту үшiн қажеттi жағдайлар жасау арқылы нығайтылатын мемлекеттiк-жеке меншiк әрiптестiк тетiктерiнiң рөлi мен маңыздылығы артады.
      Елдiң қаржы секторына деген сенiмдiлiктi қалпына келтiру жене ол көрсететiн қызметтер аясын кеңейту жөнiнде белсендi жұмыс жүргiзiлетiн болады. Қаржы қызметтерiн тұтынушылар мен инвесторлардың құқықтары мен заңды мүдделерiн қорғау тетiктерiн кеңейтуге, қаржы ұйымдарында iшкi бақылаудың тиiмдi жүйесi мен тәуекел-менеджменттi енгiзуге, сондай-ақ олардың қызметiнiң ашықтығын арттыруға айрықша көңiл бөлiнедi.
      Iшкi ресурстардың өсу шамасына қарай жобалық инвестициялау құралдарын қоса алғанда қаржы құралдарының кең ауқымы бар қор нарығы одан әрi дамиды. Мемлекеттiк-жеке меншiк әрiптестiк және исламдық қаржыландыру қор нарығын дамытуда маңызды рөл атқаратын болады. Бұған құнды қағаздардың барабар айналыс көлемiн қамтамасыз ететiн мемлекеттiк құнды қағаздар нарығының одан әрi дамуы да септiгiн тигiзедi.
      Қазақстанның толыққанды бағалы қор нарығын қалыптастыру және оның халықаралық капитал нарығымен ықпалдасуы шеңберiнде Алматы қаласының аймақтық қаржы орталығы одан әрi дамитын болады. Стратегиялық перспективада мемлекет халықаралық стандарттарға сәйкес келетiн Алматы қаласының бәсекеге қабiлеттi қаржы орталығын дамыту және оның Азиядағы жетекшi он қаржы орталығының қатарына кiруi үшiн қажеттi жағдайларды жасайды.
      Жалпы алғанда, елдiң қаржы секторын дамыту Қазақстан Республикасының қаржы секторын дамытудың дағдарыстан кейiнгi кезеңге арналған тұжырымдамасына сәйкес жүзеге асырылатын болады.

Қаржы секторын дамыту жөнiндегi стратегиялық мақсаттар
	2020 жылға қарай
	қаржы ұйымдарының институционалдық базасы кеңейтiлдi және олардың инвестициялық мүмкiндiктерi ұлғаяды
банк секторының сыртқы мiндеттемелерiнiң үлесi оның мiндеттемелерiнiң жиынтық көлемiнде 30%-дан аспайды

қаржы нарығы қызметтердiң кең спектрiн ұсынады және инвесторлар мен қаржы қызметтерiн тұтынушылардың арасында сенiмге ие болады

отандық қор нарығы Тәуелсiз Мемлекеттер Достастығы мен Орталық Азия елдерiнiң iшiнде ислам банкингiнiң өңiрлiк орталығына айналады

	2015 жылға қарай
	халықтың жинақтарын тартудың баламалы көздерiн дамыту үшiн жағдайлар жасалады
қарай халықтың қаржылық сауаттылығын және инвестициялық мәдениетiн көтеру жөнiндегi iс-шаралар сәттi iске асырылады

мемлекеттiк-жеке меншiк әрiптестiк тетiктерiнiң рөлi мен маңыздылығын арттыру жөнiндегi шаралар кешенiнiң iске асырылуы қамтамасыз етiледi


Сенiмдi құқықтық орта қалыптастыру
      Сенiмдi құқықтық ортаға заңның үстемдiк принципiнiң сөзсiз сақталуы арқылы қол жеткiзiледi және ол азаматтар мен кәсiпкерлiк субъектiлердiң өздерiнiң құқықтары мен заңды мүдделерiнiң сөзсiз қорғалуына деген сенiмдiлiгiн, бизнес жүргiзу кезiнде жеке қауiпсiздiгiн сезiнуiн, транзакциялық шығындардың төмен болуын қамтамасыз етедi, iшкi және сыртқы инвестицияларды ынталандырады.
      Ұлттық құқықтық жүйенi жаңғырту және оны үздiк халықаралық практикаға сәйкес келтiру, сондай-ақ адам, кәсiпкерлiк пен мемлекет құқықтарының сенiмдi сақталуын қамтамасыз ету мақсатында келесi салалардағы реформаларға екпiн жасалады:
      сот жүйесiнiң ашықтығын және тәуелсiздiгiн, сот корпусының бейтараптығы мен кәсiбилiгiн арттыру;
      заңнаманы жетiлдiру және норма түзушiлiк сапасын арттыру;
      халықтың құқықтық мәдениетiнiң деңгейiн, оның iшiнде сот және  құқық қорғау органдары қызметкерлерiнiң кәсiби мәдениетiн арттыру және азаматтардың бiлiктi заң көмегiне нақты қол жеткiзуiн қамтамасыз ету.
      Отандық құқықтық жүйенi жаңғыртудың тұжырымды ұстанымдары және оның 2020 жылға дейiнгi дамуының негiзгi бағыттары Қазақстан Республикасының 2010 жылдан 2020 жылға дейiнгi кезеңге арналған құқықтық саясат тұжырымдамасында айқындалған.

Сот жүйесi
      Сот жүйесiн одан әрi реформалау соттардың шынайы тәуелсiздiгi, сот төрелiгiн атқаруға азаматтық қоғамның тиiмдi қоғамдық бақылауы, судьялардың кәсiбилiгi мен бейтараптығы, сот iсiн жүргiзудi оңайлату және тым артық регламенттеудi алып тастау принциптерiмен жүргiзiледi, осының нәтижесiнде қоғамның сот жүйесiне деген жоғарғы сенiмiне қол жеткiзiлiп, соттардың жұмыс iстеу тиiмдiлiгi артады. Сот төрелiгiн атқару кезiнде сот сатылап құрылуының барлық деңгейлерiнде және сатыларында судьялардың тәуелсiздiгiне ұйымдастырушылық-құқықтық кепiлдiктер қамтамасыз етiлетiн болады.

Сот жүйесiн реформалаудың стратегиялық мақсаттары
	2020 жылға қарай
	Қазақстан Республикасының "соттардың төуелсiздiгi" көрсеткiшi бойынша Дүниежүзiлiк экономикалық форумның Бәсекеге қабiлеттiлiктiң жаһандық индексi рейтингiндегi орны жиырма позицияға жақсарады
сот жүйесiнiң тәуелсiздiк және бейтараптық деңгейi Еуропадағы қауiпсiздiк және ынтымақтастық жөнiндегi ұйымының мiндеттемелерiне (адами өлшемдер саласында) сәйкес деп танылады

	2015 жылға қарай
	тергеу iс-қимылдарын соттық бақылау кеңейтiледi

	2013 жылға қарай
	жүгiну субъектiлерi iстерiнiң қолжетiмдiлiгiне, қарапайым әрi жедел шешiлуiне кепiлдiк беретiн сот жүйесi құрылады
сотта қараудың толықтай жариялылығы мен ашықтығы, оның iшiнде Қазақстан Республикасы Жоғарғы Сотының жария дерек қорында соттардың қорытынды iс жүргiзу шешiмдерiнiң қарар бөлiгiн орналастыру жолымен қамтамасыз етiледi

	2012 жылға қарай
	судьяларға үмiткерлерге қойылатын бiлiктiлiк талаптары және судьяларға үмiткерлердi iрiктеу рәсiмдерiнiң транспаренттiлiгi (ашықтығы) артады
үкiметтiк емес ұйымдардың өкiлдерiн тарта отырып, сот процесiне қатысушылар мен кәсiпқой заңгерлер арасында жүргiзiлетiн, алынған нәтижелердiң жариялылығын және соттар мен судьялардың рейтингiлерiн құруды көздейтiн мерзiмдi әлеуметтiк зерттеулермен барлық соттарды барабар қамту қамтамасыз етiледi

	2011 жылға қарай
	соттардың мамандануы олардың өкiлеттiктерi нақты ажыратыла отырып кеңейтiлдi, оңайлатылған iс жүргiзу институттары дамуда
жеке меншiк сот орындаушылар институтын енгiзе отырып, сот шешiмдерiн орындаудың аралас моделi енгiзiледi


Заңнаманы және норма шығаруды жетiлдiру
      Мыналар заңнаманы және норма шығаруды жетiлдiрудiң негiзгi бағыттары болады:
      Қазақстанның заңнамалық базасының тұрақтылығы мен қолжетiмдiлiгiн қамтамасыз ету, оның сапасын арттыру және ескiрген жене қайталайтын нормаларды алып тастау, құқықтық реттеудегi олқылықтарды жою және сiлтеме нормаларды азайту, тiкелей қолданылатын заңдарды қабылдау практикасын кеңейту арқылы жүйелеу;
      нормативтiк құқықтық актiлердi әзiрлеуге тәуелсiз сарапшыларды, үкiметтiк емес сектордың өкiлдерiн кеңiрек тарту, осы саладағы озық бiлiмдердi пайдалана отырып, салалық ғылыми сараптамаларды және сыбайлас жемқорлыққа қарсы сараптама жүргiзу негiзiнде норма түзушiлiк процесiндегi кәсiбилiктi күшейту.

Заңнаманы және норма шығаруды жетiлдiрудiң стратегиялық
мақсаттары
	2020 жылға қарай
	нормативтiк құқықтық актiлер жобаларының сапасын бағалаудың халықаралық стандарттарына және оларды барлық тараптардың мүдделерiн теңдестiрiп ескеруге мүмкiндiк беретiн жария түрде талқылау рәсiмдерiне негiзделген заң шығарудың тиiмдi тетiктерi енгiзiледi

	2012 жылға қарай
	"электрондық үкiмет" инфрақұрылымы шеңберiнде және мемлекеттiк құпиялар туралы заңнама талаптарының сақталуын ескерiп, нормативтiк құқықтық актiлердiң жүйелендiрiлген әрi түпкiлiктi деректер базасына жалпыға бiрдей тегiн қол жеткiзу қамтамасыз етiледi
тәуелсiз сарапшыларды, үкiметтiк емес сектордың өкiлдерiн кеңiрек тарту, осы саладағы озық бiлiмдердi пайдалана отырып, салалық ғылыми сараптамаларды және сыбайлас жемқорлыққа қарсы сараптама жүргiзу негiзiнде норма түзушiлiк сапасын арттыру жөнiндегi тетiктер енгiзiлдi; заң жобаларын әзiрлеу сапасының өлшемдерi әзiрленедi

қылмыстық заңнаманы, оның iшiнде кiшiгiрiм және орта ауырлықтағы қылмысты алғаш рет жасаған адамдарға және әлеуметтiк осал азаматтарға қатысты, сондай-ақ кiшiгiрiм ауырлықтағы қылмыстарға жататын құқық бұзушылықтарды оларды әкiмшiлiк және азаматтық-құқықтық жауапкершiлiк саласына өткiзу жолымен қылмыстық сипаттан арылту арқылы қылмыстық заңнаманы кешендi iзгiлендiру жүргiзiледi

заңды тұлғалардың банкроттық тетiктерi жетiлдiрiледi

	2011 жылға қарай
	ескiрген және қайталайтын нормаларды алып тастауға, сондай-ақ құқықтық реттеудегi олқылықтарды жоюға мүмкiндiк беретiн заңнамалық актiлердiң құқықтық мониторингi енгiзiледi
Қазақстанда мүдделiк қолдау институтының жұмыс iстеуi үшiн құқықтық негiз жасалады, корпоративтiк мүдделердi iлгерiлетудiң сыбайлас жемқорлық схемасын жоятын тетiктер регламенттеледi

контрактация тәуекелдерiн тәуелсiз бағалау институттарын (рейтингтiк агенттiктердi, кредиттiк бюроларды) және корпоративтiк дауларды оңайлатылған шешу институттарын (аралық соттарды, коллекторлық агенттiктердi) одан әрi дамыту тұжырымдамасы әзiрленедi


Құқықтық мәдениет және азаматтардың бiлiктi заң көмегiне
қолжетiмдiлiгi
      Құқықтық мәдениеттiң жоғары болуы азаматтардың құқықтық бағдарлануын қамтамасыз етедi және кез келген заңдылық бұзушылықтарға, оның iшiнде азаматтардың құқықтары мен бостандықтарының бұзылуына төзбеуiн қалыптастырады. Ол, ең алдымен, халықтың құқықтық санасын дамыту деңгейiне байланысты.
      Азаматтардың құқықтық санасының деңгейiн арттыру үшiн мемлекеттiң негiзгi күш-жiгерi құқықтық насихатты (қоғамдық заң бiлiмiн жандандыру) кеңейтуге және азаматтық қоғамның тиiмдi институттарын дамытуға бағытталады.
      Қазақстандық қоғамның жоғары құқықтық мәдениетiн қалыптастыру шеңберiнде адвокаттардың, сот және құқық қорғау органдары қызметкерлерiнiң кәсiби мәдениетiнiң деңгейiн арттыруға, олардың сапалы кәсiби даярлығына ерекше көңiл бөлiнедi.
      Бұл ретте таяудағы онжылдықта мемлекет халықтың бiлiктi заң көмегiне қол жеткiзуiн кеңейту үшiн барлық қажеттi жағдайларды жасайды.

Халықтың құқықтық мәдениетiнiң деңгейiн арттыру жәнеазаматтардың бiлiктi заң көмегiне нақты қол жеткiзуiн
қамтамасыз ету жөнiндегi стратегиялық мақсаттар
	2020 жылға қарай
	Қазақстанның әрбiр азаматы үшiн мүлiктiк жағдайына қарамастан бiлiктi заң көмегiн беру тетiктерiн жетiлдiру есебiнен бiлiктi заң көмегiне нақты қолжетiмдiлiгi қамтамасыз етiледi
кәсiби заңгерлер мен адвокаттардың бiлiктiлiгi жоғары қызметтерi нарығы құрылады

	2013 жылға қарай
	Қазақстан Республикасы азаматтарының бiлiктi заң көмегiн алу тетiктерiн жетiлдiру жөнiндегi кешендi жоспар әзiрленедi

	2012 жылға қарай
	халықтың құқықтық мәдениетiн арттыру шеңберiнде азаматтық қоғам институттарының орнықты дамуы үшiн қажеттi құқықтық база қалыптасады
Қазақстан азаматтарының құқықтық мәдениетiн, оның iшiнде құқықтық насихатты кеңейту және заң бiлiмiнiң сапасын арттыру арқылы көтеру жөнiндегi кешендi жоспар әзiрленедi



Түйiндi бағыт: экономиканы әртараптандыруды жеделдету
      Стратегиялық жоспар-2020-ны iске асыру кезеңiнде үдемелi индустрияландыру жолымен экономиканы әртараптандыру жеделдетiледi.
      Экономиканың өнiмдiлiгiн кешендi арттыруға бағытталған елдi индустрияландыру келесi бағыттар бойынша iске асырылатын болады:
      шикiзат өндiрiстерiнiң кейiннен барынша жоғары қайта бөлiстерге өтуiмен, дәстүрлi салаларды: мұнай-газ секторын, тау-кен-металлургия кешенiн, атом және химиялық өнеркәсiптi дамыту;
      жер қойнауын пайдаланушылардың, ұлттық компаниялар мен мемлекеттiң сұранысына негiзделген секторларды: мәшине жасауды, құрылыс индустриясын, қорғаныс өнеркәсiбiн, фармацевтиканы дамыту;
      шикiзат секторына байланысты емес және көп жағдайда экспортқа бағытталған өндiрiстердi: агроөнеркәсiптiк кешендi, жеңiл өнеркәсiптi, туризмдi дамыту;
      әлемдiк экономикада кейiнгi 15-20 жылда басым рөл атқаратын "болашақ экономика" секторларын: ақпараттық және коммуникациялық технологияларды, биотехнологияларды, баламалы энергетиканы дамыту.
      Қазақстанды индустрияландыру қолайлы экономикалық ортаны қалыптастырумен және табысты иңдустрияландыру қағидаттарын сақтаумен бiрге жүредi.

Қолайлы экономикалық орта қалыптастыру
      Қолайлы экономикалық ортаға ұтымды макроэкономикалық саясатпен, тиiмсiз жобаларға қарсы iс-қимыл жүйесiн құрумен, ұлттық инновациялық жүйенi қалыптастырумен, оның iшiнде ғылыми зерттеулер мен тәжiрибелiк-конструкторлық жобалар (ҒЗТКЖ) жүйесiн жетiлдiрумен қолдау жасалады.

Экономиканы әртараптандыруды қолдау үшiн макроэкономикалық
басқару
      Қазақстан шикiзат ресурстарын iрi экспорттаушы ретiнде шикiзатты экспорттаудан түсетiн қаржыны пайдалану мен экономиканың барлық салаларында дамуға ықпал ететiн макроэкономикалық жағдайларды жасау арасыңдағы теңгерiмдi қамтамасыз етедi.
      Табиғи ресурстардан түскен пайданы тез жұмсау валютаның айырбас бағамын жоғарылатады және "экономиканың саудаласпайтын салаларын" (қаржы секторы, жылжымайтын мүлiкпен операциялар және қызмет көрсету саласы) дамытуға жетелейдi. Қазақстанда валюталық бағамды бақылаудың жоғалуынан өз кезiнде жанданған агроөнеркәсiптiк кешеннiң және өңдеушi өнеркәсiптiң iс жүзiнде жоғалуына тап болған ресурстарға бай басқа елдердiң тәжiрибесi ескерiледi.
      Осыны ескере отырып оның сақтандырушы қызметiнiң күшейтiлуiмен Қазақстан Республикасы Ұлттық қорын қолдану тұжырымдамасы жетiлдiрiлетiн болады.

Тиiмсiз жобаларға қарсы iс-қимыл
      Экономиканы әртараптандыруды жеделдету үдерiсiнде мемлекет тиiмсiз жобалардың iске асырылуына қарсы тұрады. Әртараптандыруда мемлекеттiк қаржыны жұмсау үдерiсiнiң ашықтығы артады. Мемлекеттiк қаржыны алатын барлық жобалар үшiн қаржылық және экономикалық рентабельдiлiк стандарттары енгiзiледi. Шет елдердiң оң тәжiрибесiн ескере отырып мемлекет қаржыландыратын инвестициялық жобаларды бағалау күшейтiледi.

Ұлттық инновациялық жүйенi құру
      Шетелдiк тәжiрибенi талдау әлемнiң барлық үздiк инновациялық жүйелерi көп жағдайда елеулi мемлекеттiк қолдауға ие болатындығын айғақтайды.
      Экономиканы әртараптандыру шеңберiнде мемлекет ұлттық инновациялық жүйенiң қалыптасуын мынадай принциптерде қамтамасыз етедi:
      1) әлемдiк деңгейдегi университеттер құру және ҒЗТКЖ-ның озық жүйесiн қалыптастыру үшiн университеттiк ғылымды одан әрi дамыту;
      2) гранттар жүйесi негiзiнде мемлекет үшiн басым ҒЗТКЖ қаржыландыру. Елдiң индустрияландыру басымдықтарына сәйкес ҒЗТКЖ басымдықтарын айқындауды Қазақстан Республикасы Үкiметiнiң жанындағы Жоғары ғылыми-техникалық комиссия жүзеге асырады;
      3) шетел мамандарын қоса алғанда, сарапшыларды тарта отырып, гранттарға өтiнiмдердi бағалаудың транспаренттiк үдерiсiн енгiзу;
      4) ұлттық қажеттiлiктерге бейiмделген тиiмдi шетелдiк технологияларды қолдану.

Табысты индустрияландыру қағидаттары
      Қазақстанды индустрияландыру мынадай қағидаттарға негiзделедi:
      1) мемлекеттiк және жеке меншiк секторлардың рөлдерiн нақты анықтау;
      2) компаниялар мен мемлекеттiк органдардың қызметiнiң ашықтығын барынша арттыру;
      3) тауарлар сапасы және жұмыстар мен қызмет көрсетулердiң өнiмдiлiгi өсуiнiң, олардың құнын төмендетудiң жетекшi факторы ретiнде бәсекелестiктi қамтамасыз ету.
      Елдiң экономикалық мүдделерiн қорғау мен жылжытудың сенiмдi жүйесiн қалыптастыру, отандық тауарлар мен қызмет көрсетулер үшiн сыртқы рыноктарға қолжетiмдiлiк жасау және жосықсыз бәсекелестiктi жою мақсатында тиiмдi сауда саясаты жүргiзiледi.
      Өзара сауданы дамыту, отандық өнiмдердiң бәсекеге қабiлеттiгiн арттыру мен инвестициялардың өсуiне жәрдемдесу мақсатында Қазақстан ТМД-дағы ықпалдасу үдерiстерiнiң белсендi қатысушысы болады. 2010 жылдың 1 қаңтарынан бастап күшiне енген Ресеймен және Беларусьпен Кеден одағының қалыптасуы мен дамуы серпiндi жоба болады. Үш елдiң ықпалдасуының келесi кезеңi 2012 жылғы 1 қаңтардан бастап Бiрыңғай экономикалық кеңiстiктi қалыптастыру болады.
      ТМД-дағы өңiрлiк экономикалық бiрлестiктердi қолдай отырып, республика Бүкiләлемдiк сауда ұйымына елдiң экономикалық даму басымдықтарына жауап беретiн шарттарда кiру үдерiстерiн жеделдетедi.

Әртараптандырудың басымдықтары
      Бiрiншi сатыда (2010-2014 жылдар) отандық экономиканы үдемелi әртараптандыру, бiрiншi кезекте, жетi бағыт бойынша iске асырылады. Бұл — агроөнеркәсiптiк кешен және ауыл шаруашылығы өнiмдерiн қайта өңдеу; құрылыс индустриясы және құрылыс материалдарының өндiрiсi; мұнайды қайта өңдеу жене мұнай-газ саласының инфрақұрылымы; металлургия және дайын металл өнiмдерiн өндiру; химия, фармацевтика және қорғаныс өнеркәсiбi; энергетика; көлiк жене телекоммуникациялар.
      Осы бағыттар, сондай-ақ туризм индустриясы және мәшине жасау Қазақстан Республикасының 2010-2014 жылдарға арналған үдемелi индустриялық-инновациялық дамудың мемлекеттiк бағдарламасының басымдықтары болады.
      Екiншi сатыда (2015-2019 жылдар) әртараптандырудың басым бағыттары мен түйiндi көрсеткiштерi Қазақстан Республикасының 2010-2014 жылдарға арналған үдемелi индустриялық-инновациялық дамудың мемлекеттiк бағдарламасын iске асыру нәтижелерiн ескере отырып анықталатын болады.
      Экономиканы жемiстi әртараптандыру республиканың орнықты дамуымен, соның iшiнде:
      жаңартылатын ресурстар мен энергия көздерi негiзiнде қазiргi заманғы технологияларды енгiзу, жел энергетикасының, күн және геотермалдық энергетиканың дамуы үшiн ынталандырушы жағдайлар жасалады, су ресурстарын бiрiгiп басқару принциптерiн ескере отырып, елдiң су ресурстарын тиiмдi пайдалану технологиялары енгiзiледi, сондай-ақ халықты ауыз сумен қамтамасыз ету жөнiнде одан әрi күш-жiгер жұмсалады;
      инвестициялар тарту, экологиялық проблемаларды шешу, антропогендiк ауыртпалықтардың келеңсiз әсерiн азайту, табиғатты пайдаланушылардың қоршаған ортаға эмиссияны азайту жөнiндегi жауапкершiлiгiн күшейту, қалдықтарды кешендi қайта өңдеу мәселелерiн де қамти отырып орнықты дамуды басқару жүйесiн оңтайландыру және көмiрлiлiгi төмен экономиканың "жасыл" саясатын енгiзу жолымен үздiксiз байланысты.
      Экономиканы әртараптандыру экономикалық әлеуеттiң ұтымды аумақтық ұйымдастырылуын құру мен халықтың тыныс-тiршiлiгi үшiн қолайлы жағдайлар жасау мақсатында экономикалық өсу орталықтарын қалыптастыру жөнiндегi жоспарлармен үйлестiрiледi.
      Қазақстанның елордасы — Астананың одан әрi дамуына ерекше мән берiлетiн болады. Астана қаласының орнықты дамуының 2030 жылға дейiнгi бекiтiлген стратегиялық жоспарына сәйкес басты мақсаты Қазақстанның астанасын бәсекеге қабiлеттi экономикасы, ел азаматтары мен туристер үшiн тартымды, қолайлы қоршаған ортасы бар қала ретiнде қалыптастыру болып табылады. Стратегиялық жоспар-2020 iске асыру кезеңiнде Астана қаласының 2030 жылға қарай әлемнiң ең бәсекеге қабiлеттi отыз қаласының қатарына кiру үшiн қажеттi жағдайлар жасалады.
      Елдiң басқа аймақтарын дамыту жөнiндегi, олардың экономикалық әлеуетiн нығайтуға бағытталған шаралар қабылданатын болады.

Экономиканы әртараптандырудың стратегиялық мақсаттары
	2020 жылға қарай
	IЖӨ құрылымындағы өңдеу өнеркәсiбiнiң үлесi кемiнде 13%-ды құрайды
жалпы экспорт көлемiндегi шикiзаттық емес экспорттың үлесi кемiнде 45%-ды құрайды

шикiзаттық емес экспорттың көлемi өңдеу өнеркәсiбiнiң жиынтық өндiрiсiнiң кемiнде 50%-ын құрайды

өңдеу өнеркәсiбiндегi еңбек өнiмдiлiгi кем дегенде 2 есеге ұлғаяды

агроөнеркәсiптiк кешендегi еңбек өнiмдiлiгi кемiнде 4 есеге ұлғаяды

шикiзаттық емес сектордың өзiндiк құнындағы көлiктiк шығыстардың үлесi кемiнде 15%-ға қысқарады

IЖӨ энергия сыйымдылығы кемiнде 25%-ға азаяды

инновациялық белсендi кәсiпорындар үлесi 20%-ға дейiн ұлғаяды

	2015 жылға қарай
	IЖӨ құрылымындағы өңдеу өнеркәсiбiнiң үлесi кемiнде 12,5%-ды құрайды
жалпы экспорт көлемiндегi шикiзаттық емес экспорттың үлесi кемiнде 40%-ды құрайды

шикiзаттық емес экспорттың көлемi өңдеу өнеркәсiбiнiң жиынтық өндiрiсiнiң кемiнде 43%-ын құрайды

өңдеу өнеркәсiбiндегi еңбек өнiмдiлiгi кемiнде 1,5 есеге ұлғаяды

агроөнеркәсiптiк кешендегi еңбек өнiмдiлiгi кемiнде 2 есеге ұлғаяды

шикiзаттық емес сектордың өзiндiк құнындағы көлiктiк шығыстардың үлесi кемiнде 8%-ға қысқарады

IЖӨ энергия сыйымдылығы кемiнде 10%-ға азаяды

инновациялық белсендi кәсiпорындар үлесi 10%-ға дейiн ұлғаяды


Агроөнеркәсiптiк кешен және ауыл шаруашылығы өнiмдерiн
қайта өңдеу
      Жер ресурстарына бай Қазақстанның ауыл шаруашылығы өндiрiсiн дамыту жағынан ұзақ мерзiмдi салыстырмалы басымдығы бар. Ауыл шаруашылығының өнiмдiлiгiн арттыру және ауылшаруашылық қайта өңдеудегi қосылған құнды ұлғайту жөнiндегi жұмыс жалғасады. Ауыл шаруашылығында суды тиiмдi пайдаланудың артуымен қатар, өсiмдiк шаруашылығының жаһандық жылынуының ықтимал салдарларына бейiмделу шаралары iске асырылады.
      Ауылдық жерлерде ел халқының шамамен 50 %-ы тұратындығын ескере отырып аграрлық саланы дамыту ауылда тұратын халықтың өмiр сапасын арттырудың шешушi факторы болып табылады. Осыған байланысты ауылдың әлеуметтiк жене инженерлiк инфрақұрылымын дамыту, оңтайлы ауылдық орналастыруды модельдеу жұмысы жалғасады.

Ауыл шаруашылығы саласындағы стратегиялық мақсаттар
	2015 жылға қарай
	экспорттың жалпы көлемiнде аграрлық саланың экспорттық әлеуетi 8%-ға дейiн ұлғаяды
агроөнеркәсiптiк кешендегi еңбек өнiмдiлiгi кемiнде 2 есеге ұлғаяды

еттi қайта өңдеу 27%-ға дейiн, сүт — 40%-ға дейiн, жемiс және көкөнiс — 12%-ға дейiн ұлғаяды


Құрылыс индустриясы және құрылыс материалдарының өндiрiсi
      Экономиканың өсуiмен құрылыс қызметтерi мен құрылыс материалдарына деген сұраныс артады. Құрылыс материалдарының 50 %-ы елге импортталатынын ескерсек, құрылыс индустриясының және құрылыс материалдары өндiрiсiнiң дамуына зор мүмкiндiктер бар.

Құрылыс саласындағы стратегиялық мақсаттар
	2015 жылға қарай
	құрылыс материалдарының 80 %-ы ел iшiнде шығарылады, құрылыс және құрылыс материалдарының жалпы өндiрiсiнiң 20%-ы экспортталады


Мұнайды қайта өңдеу және мұнай-газ саласының инфрақұрылымы
      Елдiң бай минералдық ресурстары мұнай мен газ экспортының өсуiне ғана мүмкiндiк туғызбайды. Жаңа құбыржолдарды салумен қатар мұнай және газды қайта өңдеу секторы, оның iшiнде интеграцияланған газ-химия кешенiн салу есебiнен дамитын болады.

Мұнайды қайта өңдеу және мұнай-газ секторының инфрақұрылымы
саласындағы стратегиялық мақсаттар
	2014 жылға қарай
	отандық мұнай өңдеу зауыттарымен елдiң отынға деген сұранысы толық қанағаттандырылады

	2012 жылға қарай
	Бейнеу—Бозой—Ақбұлақ газ құбыры елдiң оңтүстiгiн жылына 5 млрд. текше метр көлемде газбен қамтамасыз етедi


Металлургия және дайын металл өнiмдерiн өндiру
      Металл рудаларының зор қорларына ие бола отырып, Қазақстанда дайын металлургиялық өнiмдердiң отандық өндiрiсiн дамыту үшiн барлық мүмкiндiктер бар.

Металлургия саласындағы стратегиялық мақсаттар
	2015 жылға қарай
	металлургиялық өнiм өндiрiсi мен экспорты екi есе өседi


Химия, фармацевтика және қорғаныс өнеркәсiбi
      Химия өндiрiсiн дамыту мақсатында 18 жоба iске асырылуда. Химия өнеркәсiбiн одан әрi дамыту органикалық химия мен полимерлер, органикалық емес химия, арнайы химикаттар мен тұтыну химиясының базалық өнiмдерi өндiрiсiмен байланысты болады. Фармацевтика өндiрiсi дамиды. Қорғаныс өнеркәсiбiнде елдiң Қорғаныс Күштерiн жаңарту бағдарламалары жүзеге асырылады.

Химия, фармацевтика және қорғаныс өнеркәсiбiндегi
стратегиялық мақсаттар
	2020 жылға қарай
	мемлекеттiң қорғаныс саласындағы тапсырысының 80%-ы отандық өндiрiспен қамтамасыз етiледi
химия өнiмдерiнiң жалпы өндiрiсi 3 есеге өседi

химия өнiмдерiнiң 20-дан астам жаңа түрiн ендiру ұйымдастырылады

	2015 жылға қарай
	хлор-сiлтiлiк өндiрiс каустикалық сода бойынша жылына 100 мың тоннаға дейiн кеңейтiледi
минералды тыңайтқыштардың түрлерiн шығару жылына 3 млн. тоннадан асады

	2014 жылға қарай
	елдегi дәрiлiк заттар тұтынудың жартысы отандық өндiрiспен жабылады

	2013 жылға қарай
	химиялық өндiрiс үшiн шикiзатты қайта өңдеу және байыту қуаттары енгiзiледi
күкiрт қышқылының өндiрiсi жылына 2500 мың тоннадан артық көлемге жеткiзiледi

куаттылығы жылына 400 мың тонна кальцийлендiрiлген соданың өндiрiсi ұйымдастырылады


Атом энергетикасы мен балама энергия көздерiн қоса алғанда, энергетиканы дамыту
      Экономикалық даму қарқындары және экономиканы әртараптандыру энергетика секторына елеулi қысым жасайды. Өнеркәсiптiң отандық салалары бiршама энергия сыйымды және олардың энергияны үнемдеудiң зор әлеуетi бар. Энергияны пайдалану тиiмдiлiгiн арттыру жөнiндегi шараларды iске асырумен қатар iшкi қажеттiлiктердi, әсiресе батыс және оңтүстiк өңiрлерде, қанағаттандыру үшiн оның өндiрiсiн үдету талап етiледi. Осыған байланысты энергия көздерi мен электр желiсi кәсiпорындарында қазiргi қуаттарды кеңейту мен реконструкциялау және жаңаларды салу жөнiнде жұмыстар жүргiзiлетiн болады.
      Энергетика секторын дамыту шеңберiнде Қазақстан ауқымды мақсатқа — парниктiк газдарды атмосфераға шығаруды азайтуға жәрдемдеседi.
      Барынша арзан, экологиялық жағынан таза энергияны алу әдiстерiнiң бiрi атом энергетикасын дамыту болып табылады. Атомдық энергетика кешендерi қолда бар отын және минералдық ресурстарды оңтайлы және теңгерiмдi пайдалануға мүмкiндiк бередi.
      Энергияның баламалы көздерiн пайдалану үлесi жалпы энергия пайдалану көлемiнде 1 %-дан аз мөлшердi құрайды. Экологиялық проблемаларды шешудi ескере келе электр энергетикасын дамытудың басым бағыттарының бiрi жаңартылатын энергетика ресурстарын (су энергиясы, жел және күн энергиясы) пайдалану болып табылады, олардың пайдаланылмаған әлеуетi өте зор.
      Электр энергетикасы секторында нарықтық жағдайда саланың дамуын қамтамасыз етуге мүмкiндiк беретiн баға және тариф түзу реформалары жүргiзiледi. Электр желiлерi компаниялары үшiн тариф түзудiң жаңа тетiгi енгiзiлетiн болады.

Энергетика саласындағы стратегиялық мақсаттар
	2020 жылға қарай
	экономика қажеттiлiктерiн қанағаттандыратын жеке меншiк көздерден энергия шығару 100%-ды құрайды
энергияның баламалы көздерiн пайдалану үлесi
энергия пайдаланудың жалпы көлемiнде 3%-дан артық болады

АЭС және Балқаш ЖЭС салынып, пайдалануға енгiзiледi
ядролық отын циклiмен тiгiнен бiрiктiрiлген компания құрылады

бар генерациялайтын энергия қуаттары және тарату энерго жүйелерi реконструкцияланады және жаңартылады

	2015 жылға қарай
	энергияның баламалы көздерi пайдаланудың энергия пайдаланудың жалпы көлемiнде 1,5 %-дан артық болады
Балқаш ЖЭС бiрiншi кезегiнiң құрылысы аяқталады

	2012 жылға қарай
	электр энергиясына бағаларын және электр энергиясын беру мен таратуға тарифтерiн қалыптастырудың ұзақ мерзiмдi тарифтiк саясаты әзiрленедi және енгiзiледi


Көлiк және телекоммуникациялар
      Көлiктi дамытудың негiзгi бағыттары көлiк инфрақұрылымының төрт негiзгi құраушыларының: темiр жол, автомобиль, әуе және су тиiмдiлiгiн арттыру және интеграциялау болып табылады.
      Елдiң транзиттiк әлеуетi кеден және шекара рәсiмдерiн реформалаумен үйлестiкте көлiк инфрақұрылымына нысаналы инвестициялар арқылы арттырылатын болады.
      Елдiң iшкiконтиненталдық орналасуы және теңiзге шығудың жоқтығы қазақстандық тауарларды сыртқы өткiзу нарықтарға жеткiзуде, импорттық өнiмдердi әкелуде, Ресей және Қытаймен сауда байланыстарын дамытуда, сондай-ақ Түркiменстан және Иран арқылы Парсы шығанағының порттарына қолжетiмдiгiнде көлiктiң рөлiн күшейтуде.

Темiр жол көлiгi
      Темiр жол саласын реформалау мемлекеттiк реттеудi жетiлдiрудi, жеке бастамаларға жағдайлар жасауды, сондай-ақ негiзгi құралдарды елеулi жаңарту мен жаңғыртуды қамтиды. Саланың институционалдық құрылымындағы шешушi өзгерiстер инфрақұрылымдық және тасымалдаушылық қызметтiң түрлерiн ұйымдастырушылық, қаржылық және операциялық бөлудi; мемлекет тарапынан тасымалдаушылық қызметтi бағалық реттеудiң жоқтығын; тәуелсiз тасымалдаушылардың магистральдық темiр жол инфрақұрылымына кемсiтусiз қол жеткiзуiн қамтамасыз етудi және шығынды әлеуметтiк маңызы бар тасымалдауларды мемлекеттiк субсидиялауды бiлдiредi.

Темiр жол көлiгi саласындағы стратегиялық мақсаттар
	2020 жылға қарай
	Қазақстан iшiнде және одан тыс жүк және жолаушы тасуды жеделдету үшiн 1400 км. жаңа темiр жол желiлерi салынды, бұл ретте құрылысты қаржыландырудың кем дегенде 50%-ы жеке инвестициялар есебiнен жүзеге асырылады
темiр жол көлiгiнiң негiзгi активтердiң тозуы 40%-ға төмендейдi

жүк поездарының темiр жолдарының транзиттiк учаскелердiң бойымен қозғалудың орташа техникалық жылдамдығы 55 км/сағ кем болмайды

экспорттық өнiмнiң өзiндiк құнындағы темiр жол көлiгiмен тасымалдау шығыстарының үлесi 20%-ға төмендейдi

электрленген темiр жол желiлерiнiң үлесi жалпы темiр жол ұзындығының 40%-нан кем болмайды

әрбiр оператор үшiн нарықтағы үлесi кем дегенде 7% болатын жүк және жолаушыларды тасымалдау саласында 5 немесе одан көп тәуелсiз iрi операторлар жұмыс iстейдi

Қазақстан аумағы бойынша транзиттi тасымалдаулардың көлемi екi есе артады

	2013 жылға қарай
	"Жетiген—Қорғас" темiр жол желiсi салынады
темiр жол көлiгiн басқарудың жаңа жүйесi енгiзiледi

жүк және жолаушылар тасымалы саласында жаңа тариф саясаты iске асырылды және магистральдық темiр жол желiсi қызметтерiнiң 10 жылға арналған шектi тарифтерi бекiтiледi

	2012 жылға қарай
	"Өзен — Түркiменстанмен мемлекеттiк шекара" темiр жол желiсi салынады


Автожол саласы және автомобиль көлiгi
      Автожол саласын одан әрi дамыту жолдарды ұстауды жетiлдiруге және магистральдық инфрақұрылымға инвестицияларды қамтамасыз етуге бағытталған саланы одан әрi ырықтандыру жөнiндегi институционалдық реформалармен және шаралармен үйлестiкте қамтамасыз етiледi.
      2020 жылға Қазақстанның iрi қалалары мен елдi мекендердi өзара байланыстыратын қазiргi заманғы автожол желiсi салынады. Бұл ретте жергiлiктi маңызы бар автожолдарды дамытуға ерекше көңiл бөлiнедi.

Автожол саласы мен автомобиль көлiгi саласындағы
стратегиялық мақсаттар
	2020 жылға қарай
	республикалық маңызы бар 16 мың км. автомобиль жолдары салынады және реконструкцияланады
Қазақстан аумағы бойынша транзиттi тасымалдаулардың көлемi екi есеге артады

	2015 жылға қарай
	орташа есеппен республикалық маңызы бар автомобиль жолдарының 85% жақсы және қанағаттанарлық жағдайда
орташа есеппен жергiлiктi маңызы бар автомобиль жолдарының 70% жақсы және қанағаттанарлық жағдайда

	2014 жылға қарай
	"Батыс Еуропа — Батыс Қытай" халықаралық транзит дәлiзi реконструкцияланады

	2012 жылға қарай
	республикалық маңызы бар автомобиль жолдарының жекелеген учаскелерiнде ақылы жүйе енгiзiледi
"Евро-3" экологиялық стандарты енгiзiледi

халықаралық тасымалдауларда цифрлы тахографтар енгiзiледi


Әуе көлiгi
      Азаматтық авиацияны дамыту әуе тасымалдауларды реттеудiң бiрте-бiрте ырықтандырумен, әуе тасымалдау инфрақұрылымын қолдауға инвестициялар салумен, ұшу қауiпсiздiгi мен әуе қауiпсiздiгiне талаптардың күшейтiлуiмен үйлеседi.

Әуе көлiгi саласындағы стратегиялық мақсаттар
	2020 жылға қарай
	15 аэропорт ИКАО санатына ие боладыъ
әуе тасымалының бәсекелес нарығы құрылады

4 халықаралық әуежай — "хаб"  жұмыс iстейдi

транзиттi тасымалдаулардың көлемi екi есе артады

	2015 жылға қарай
	халықаралық әуе қатынастарының саны екi есе артады
еуропалық авиациялық стандарттар толық енгiзiледi


Су көлiгi
      Су көлiгi саласын дамытудың басым бағыттары порттық және қызмет көрсету инфрақұрылымды дамыту, сауда флотын қалыптастыру, кадрлық әлеуеттi дамыту және кеме қатынасының қауiпсiздiгiн қамтамасыз ету болып табылады.

Су көлiгi саласындағы стратегиялық мақсаттар
	2020 жылға қарай
	Қазақстанның теңiз порттарының өткiзу қабiлетi 48 млн. тоннаға дейiн жеткiзiледi

	2016 жылға қарай
	Қазақстан Республикасының порттарынан Каспий теңiзiне ұлттық теңiз сауда флоты мұнай тасымалдау көлемiнiң 2/3 және құрғақ жүк тасымалдау көлемiнiң 1/2 қамтамасыз етедi

	2015 жылға қарай
	Каспий теңiзiнiң қазақстандық секторы акваторийi мен iшкi су жолдарында кемелердiң қауiпсiз жүзуi қамтамасыз етiледi


Телекоммуникациялар
      Соңғы жылдары ақпараттық-коммуникациялық технологиялардың (АКТ) қарқынды дамуы мен бейiмделуi экономикалық көрсеткiштерге ғана емес адам өмiрiне де ықпал ете отырып, қоғам дамуының басты факторы болып табылады. Қазiргi заманғы ақпараттық-коммуникациялық кеңiстiктi құру мақсатында телекоммуникация саласының дамуын ынталандыру, қазiргi заманғы АКТ саласы инфрақұрылымын қалыптастыру, телекоммуникациялық және электрондық қызметтердi тарату, сондай-ақ серпiндi ақпараттық қоғамның негiздерiн құру жалғасады.

Ақпараттық-коммуникация саласындағы стратегиялық мақсаттар
	2020 жылға қарай
	қазiргi жоғары жылдамдықты оптикалық және жетексiз технологияларға негiзделетiн, халыққа және ұйымдарға мультимедиалық қызметтер ұсынуға бағытталған телекоммуникация инфрақұрылымы қалыптасады
АКТ саласында базалық қызметтерге халықтың қол жетiмдiлiгi 100 пайыздық деңгейге жеткiзiледi

халықтың компьютерлiк сауаттылығының деңгейi 60 %-ға дейiн өседi

	2015 жылға қарай
	жергiлiктi телефон байланысының сандық жүйеге ауысуы 100%-ға жетедi
Қазақстан Республикасының үй шаруашылықтарының телефон байланыстары мен Интернетке шығуы 100%-ға жетедi

халық саны 1000 адам болатын елдi мекендердiң барлығы ұялы байланыс қызметтерiмен қамтамасыз етiледi

Қазақстан Республикасында АКТ-ның дамуын ықпал ететiн құқықтық негiзi қалыптастырылған және салалық стандарттау деңгейi халықаралық нормаларға жеткiзiледi

халықтың компьютерлiк сауаттылығы 40%-ға жеткiзiледi

Қазақстанның барлық аумағында цифрлық хабар тарату жүйесi орнатылады

әлеуметтiк маңызды мемлекеттiк қызметтердiң "электронды үкiмет" және "электронды әкiмдiктер" бағдарламасын жүзеге асыру шеңберiнде электронды формаға ауысуы кемiнде 50 %-ға қамтамасыз етiледi

Интернет желiсiнiң қазақстандық сегментiн мемлекеттiк қолдаудың шаралар жүйесi құрылады


Түйiндi бағыт: болашаққа салынған инвестициялар
      Адам ресурстарының дамуы елдiң ұзақ мерзiмдi стратегияларының жоғарғы басымдығы ретiнде айқындалады. Экономикалық пайдалар болашақта жұмыс күшiнiң сапасы мен өнiмдiлiгiн елеулi түрде арттыратын бiлiм беру мен денсаулық сақтауға инвестициялар салумен тығыз байланысты.
      Сондықтан келесi он жылдықта бiлiм беру мен денсаулық сақтау қызметтерiнiң сапасын арттыруға ерекше маңыз берiлетiн болады. Адам санының, бiрiншi кезекте, оның табиғи өсiмi мен оңтайлы көшi-қон саясатын жүргiзу есебiнен ұлғаюына зор көңiл бөлiнедi.
      Отбасылық қолайсыздық пен әлеуметтiк жетiмдiктiң, қараусыз және қадағалаусыз қалушылықтың, құқық бұзушылық пен қылмыстың алдын алу мен сақтандыру мәселелерiн шешетiн балалардың құқықтары мен заңды мүдделерiн қорғау жүйесiнiң тиiмдiлiгi арттырылады.
      Мемлекеттiк жастар саясаты бәсекеге қабiлеттi жастарды қалыптастыруға бағытталады, ол әлеуметтiк-саяси және экономикалық жаңаруларға қатысатын әлеуметтiк белсендi топ болады. Отансүйгiштiк сана сезiмдi, азаматтық жауапкершiлiктi арттыруға, белсендi қоғамдық көзқарас пен саламатты өмiр салтын қалыптастыруға, кәсiпкерлiк және инновациялық әлеуеттi дамытуға, жас таланттарды табуға және қолдауға бағытталған жас ұрпақпен белсендi жұмыс жасаудың тиiмдi үлгiсi әзiрленетiн болады.

Бiлiм
      2020 жылға қарай бiлiм беру жүйесiнiң барлық деңгейлерi — мектепке дейiнгi бiлiмнен жоғары бiлiмге дейiн түбегейлi жаңғыртылатын болады. Бiлiм берудiң әрбiр деңгейiнде бiлiм алу, сондай-ақ кәсiби бiлiктiлiктi арттыру, адамның бүкiл өмiр бойы тұрақты түрде жаңа бiлiм мен дағдыларды алу мүмкiндiктерi ұсынылады.
      Мемлекет барлық балаларға тұратын жерiне және отбасының табысына қарамастан мектепке дейiнгi тәрбие беру және оку мүмкiндiктерiн ұсынатын болады.
      Орта бiлiм беру жүйесiнде оқытудың 12 жылдық бiлiм беруге көшуi iске асырылады, ол он жыл iшiндегi жалпыға мiндеттi бiлiм берудi және екi жыл iшiндегi бейiндi бiлiм берудi қарастырады. Бұл ретте оқу бағдарламаларының мазмұны өмiрде және мамандықта аса қажеттi құзыреттiлiктердi дамытуға бағытталатын болады.
      Орта бiлiм жүйесiн жаңғыртуға ықпал ететiн түпкiлiктi жобалардың бiрi "Назарбаев. Зияткерлiк мектептер" жобасы болады. Бұл мектептер бала-бақшасы мен мектеп алдындағы, сондай-ақ 12 жылдық бiлiм беру бағдарламасы үшiн оқу-тәрбие бағдарламаларын әзiрлеу, енгiзу және сынау жөнiндегi бастапқы алаңдар болып табылады. Осы бағдарламалар қазақстандық бiлiм берудiң озық үлгiлерiнiң әлемдiк педагогтық тәжiрибенiң озық үлгiсiмен үндесетiн, физика-математикалық, химия-биологиялық бағыттағы пәндер бойынша бағдарлануды қарастыратын, көп тiлде бiлiм беру ортасын жасауға ықпал ететiн болады.
      Бiлiктi кадрларды даярлау елдi индустрияландыру жөнiндегi жоспарлармен байланыстырылатын болады. Техникалық, кәсiптiк және жоғары бiлiм беру жүйесiнде мемлекет негiзгi жұмыс берушi ретiнде бiлiм беру стандарттарын белгiлеген кеңестiк жүйеден мазмұны Ұлттық бiлiктiлiк жүйесi арқылы кәсiби стандарттармен қалыптасатын нарық жүйесiне көшу жоспарлануда.
      Орта, техникалық, кәсiптiк және жоғары бiлiм беруде электронды оқыту жүйесi (e-learning) енгiзiледi.
      Жоғары оқу орындарына корпоративтiк менеджмент принциптерiн енгiзе отырып, академиялық еркiндiк берiлетiн болады.
      Бiлiм беруде маңызды жобалардың бiрi Астана қаласында әлемдiк деңгейдегi беделдi жоғары оқу орны — Назарбаев университетiн құру жобасын iске асыру болып табылады. Бұл университет Қазақстанның ұлттық брендi болады, отандық инженерлiк-техникалық және ғылыми кадрларды даярлауда және қазiргi заманғы ғылыми-зерттеу инфрақұрылымды қалыптастыруда сапалы серпiндi қамтамасыз етедi.
      Университеттiң құрамына кiретiн әрбiр мектептiң (институттың) жетекшi жоғары оқу орындары арасынан шетелдiк академиялық әрiптесi және мықты ғылыми және өндiрiстiк базасы болады. Бұл елдiң индустриялық-инновациялық даму мiндеттерiн шешу үшiн бiлiмдi, ғылым мен өндiрiстi бiрiктiрудi қамтамасыз етуге мүмкiндiк бередi.
      Университет бағдарламасының "Назарбаев. Зияткерлiк мектептер" жобасының мектепке дейiнгi және орта бiлiм беру оқу бағдарламаларымен сабақтастығы қамтамасыз етiледi.
      Бiлiм беру қызметтерiнiң сапасы бiлiм берудi қаржыландыру жүйесiн жақсартумен, үкiметтiк емес, коммерциялық емес агенттiктердi енгiзу есебiнен бiлiм беру жүйесiнiң инфрақұрылымын кеңейтумен, халықаралық стандарттар бойынша оқу орындарын аккредиттеудiң ұлттық жүйесiн және тәуелсiз рейтингтердi құрумен, оку орындарына бiрлесiп басқару элементтерiн ендiру, оның iшiнде осы үрдiске азаматтарды қатыстырумен, бiлiм беру сапасын бақылау тетiктерiн жетiлдiрумен сүйемелденетiн болады. Қомақты мемлекеттiк қолдаудың арқасында ұстаз мамандығының беделi айтарлықтай артады.
      Мемлекет денсаулығы бұзылған, аз қамтамасыз етiлген отбасындағы және тәуекел топтарға жататын балалар үшiн бiлiм берудiң қолжетiмдiлiгiн қамтамасыз ету жұмысын жалғастырады.

Мектепке дейiнгi тәрбиелеу және оқыту саласындағы
стратегиялық мақсаттар
	2020 жылға қарай
	мемлекет қалаларда да ауылдық жерлерде де балаларды мектепке дейiн тәрбиелеумен және оқытумен толықтай қамту үшiн мүмкiндiктердi ұсынады

	2015 жылға қарай
	әр елдi мекенде кем дегенде бiр мектепке дейiнгi ұйым бар немесе мектепке дейiн тәрбиелеудiң басқа нысандарын жүзеге асыру үшiн жағдайлар бар болады
мектепке дейiн оқыту және тәрбиелеу қызметтерiнiң жеке жабдықтаушыларын дамытуды ынталандыратын жағдайлар бар болады

мектепке дейiн тәрбиелеумен және оқытумен 70 пайыздық қамтуды қамтамасыз ететiн мемлекеттiк және жеке балабақшалар жүйесi дамиды

аймақтардың ерекшелiктерiне байланысты мектепке дейiн тәрбиелеу мен оқытудың алуан түрлi үлгiлерi әрекет етiп, дамиды


Орта бiлiм беру саласындағы стратегиялық мақсаттар
	2020 жылға қарай
	жалпы бiлiм беретiн мектеп бiлiмдi, жоғары өнегелi, сыншыл ойлайтын, денесi де, рухани жағынан да дамыған, өзiн-өзi дамытуға және шығармашылыққа қабiлеттi азаматты қалыптастыру үшiн академиялық бiлiм берiп, дағдыларды дамытады
қазақстандық жалпы бiлiм беретiн мектеп оқушылары  PISA, TIMSS, PIRLS сияқты, халықаралық салыстырмалы зерттеулерде жоғары нәтижелерге жетедi

	2015 жылға қарай
	жалпы бiлiм беретiн мектептер 12 жылдық үлгi бойынша, орта бiлiм берудiң жаңартылған ұлттық стандарттары, оқу жоспарлары мен бағдарламалары бойынша жұмыс iстейдi
орта мектептердi жан басына қаржыландыру тетiгi енгiзiлген, мектептердiң қамқоршылық кеңестерi жұмыс iстейдi

Қазақстанның барлық өңiрлерiнде "Назарбаев. Зияткерлiк мектептер" жобасы шеңберiнде 20 мектеп жұмыс iстейдi


Техникалық және кәсiптiк бiлiм беру саласындағы
стратегиялық мақсаттар
	2020 жылға қарай
	әлемдiк бiлiм беру кеңiстiгiне бiрiктiрiлген техникалық және кәсiптiк бiлiм берудiң тиiмдi жүйесi жұмыс iстейдi
iшкi және сыртқы еңбек нарықтары танитын Ұлттық бiлiктiлiк жүйесi енгiзiледi

жұмыс берушiлер техникалық жене кәсiптiк бiлiм беру ұйымдары түлектерiнiң бiлiмдерi мен дағдыларының жоғары сапасын мойындайды

	2015 жылға қарай
	еңбек нарығының талаптарына сәйкес келетiн техникалық және кәсiптiк бiлiм берудiң стандарттары оқу жоспарлары/бағдарламалары жаңартылады
жұмыс берушiлер техникалық және кәсiптiк бiлiм берудi дамыту және кадрлар даярлау жөнiндегi салалық және өңiрлiк кеңестердiң жұмысына қатысады

жасына, бiлiм беру деңгейiне және кәсiптiк бiлiктiлiгiне қарамастан, бүкiл өмiр бойы оқыту үшiн жағдайлар жасалады


Жоғары, жоғары оқу орнынан кейiн бiлiм беру және ғылым
саласындағы стратегиялық мақсаттар
	2020 жылға қарай
	Қазақстанның жоғары бiлiм беру сапасы бiлiм беру саласындағы әлемнiң ең үздiк тәжiрибелерiне сәйкес келедi
кемiнде, Қазақстанның екi ЖОО үздiк әлемдiк университеттер рейтингiне енгiзiледi

жоғары оқу орындарының түлектерi жұмыс берушiлер тарапынан сұранысқа ие болады

	2015 жылға қарай
	Қазақстанның жоғары мектебi Болон процесiнiң негiзгi параметрлерiне сәйкес тиiмдi әрi сәттi жұмыс iстейдi
жоғары бiлiм беру жүйесi барлық деңгейде транспаренттi, басқару мен қаржыландырудың қазiргi заманғы тетiгi енгiзiлген, сыбайлас жемқорлық деңгейi айтарлықтай азайтылады

қазақстандық ЖОО-лардың 50%-ы халықаралық стандарттар бойынша тәуелсiз ұлттық институционалдық аккредиттеуден өтедi

университеттер жанындағы зерттеу орталықтары технологиялардың сәттi трансфертi үшiн тетiктер әзiрлейдi

Назарбаев университетi бiлiктiлiгi жоғары мамандар мен жас ғалымдарды оқытып шығарады


Денсаулық сақтау
      Адами капиталдың сапасын арттыру мақсатында медициналық көмек көрсетудi жақсарту және саламатты өмiр салтын ұстануды уәждеме қалыптастыруға бағытталған азаматтардың денсаулығын нығайтудың саясаты жүргiзiледi.

Денсаулық сақтау саласындағы стратегиялық мақсаттар
	2020 жылға қарай
	халық өмiрiнiң күтiлетiн ұзақтығы 72 жылға дейiн өседi
аналар өлiмi 2 есе азаяды
сәбилер өлiмi 2 есе азаяды

жалпы өлiм 30%-ға азаяды

туберкулезбен ауыру 20%-ға азаяды

	2015 жылға қарай
	халықтың өмiр сүруiнiң күтiлетiн ұзақтығы 69 жылға дейiн өседi
аналар өлiмi 1,5 есе азаяды

сәбилер өлiмi 1,5 есе азаяды

жалпы өлiм 15%-ға азаяды

туберкулезбен ауыру 10%-ға азаяды


      Медициналық қызметтердiң қолжетiмдiлiгi мен сапасы денсаулық сақтау жүйесiнiң бiрiншi кезектегi мiндетi болады. Бұл үшiн мемлекеттiк медициналық ұйымдарды басқару жене денсаулық сақтау жүйесiндегi инвестициялық саясатты жүргiзу тәсiлдерi қайта қаралады, нәтижелерге бағдарланған медициналық қызметтерге ақы төлеу және қаржыландыру жүйесi енгiзiледi, дәрi-дәрмектермен қамтамасыз етудiң сапалы жүйесi құрылады.
      Саламатты өмiр салтын ұстану және өз денсаулығы үшiн ортақ жауапкершiлiк қағидаты денсаулық сақтау саласындағы мемлекеттiк саясат сияқты, халықтың күнделiктi өмiрiнiң де ажырамас бөлiгi болуы керек. Бұл темекi тарту, алкогольдi терiс пайдалану, стресс, дене қимылы белсендiлiгiнiң темен болуы, дұрыс тамақтанбау салдарынан туындайтын аурулармен сырқаттану деңгейiн қысқартуға мүмкiндiк бередi. Адамның зиянды дағдыларына қарсы күрестiң тиiмдi тәсiлдерiнiң бiрi елдегi бұқаралық дене тәрбиесi-спорт қозғалысын дамыту болады.

Денсаулық сақтауды қаржыландыру және басқару жүйесiн жетiлдiру
жөнiндегi стратегиялық мақсаттар
	2020 жылға қарай
	денсаулық сақтауды қаржыландыру және медициналық қызметтерге ақы төлеудiң тиiмдi жүйесi құрылады
денсаулық сақтауды басқарудың халықаралық стандарттарға сәйкес келетiн, қазiргi заманғы және тиiмдi жүйесi құрылады

азаматтардың өз денсаулығы үшiн ортақ жауапкершiлiктi арттырудың жаңа тетiктерi енгiзiледi

	2015 жылға қарай
	дәрiгердi және медициналық ұйымды еркiн таңдау жүйесi енгiзiледi
республика азаматтары үшiн тұратын мекен-жайынан тәуелсiз тегiн медициналық көмектiң кепiлдiк берiлген көлемi (ТМККК) шеңберiнде медициналық қызметтердi алуда тең жағдайлар жасалады

халықтың жеке бейресми төлемдерiнiң деңгейi төмендейдi және қолданыстағы ТМККК жүйесiмен катар тең төлеу тетiгi енгiзiледi

денсаулыққа салынған инвестициялардың тиiмдiлiгiн бағалау жүйесi әзiрленедi

тиiмдi тарифтiк саясат енгiзiледi

	2013 жылға қарай
	Қазақстан Республикасында денсаулықты сақтаудың бiрыңғай ұлттық жүйесi қалыптастырылады


Медициналық қызмет көрсетудi жетiлдiру жөнiндегi
стратегиялық мақсаттар
	2020 жылға қарай
	бастапқы медициналық-санитарлық көмекке (БМСК) жұмсалатын шығыстар деңгейi ТМККК-ге бөлiнген қаражаттың жалпы көлемiнiң 40 %-ға дейiн жеткiзiледi
стационарлық көмек көрсететiн денсаулық сақтау ұйымдары жұмысының негiзгi көрсеткiштерi (төсек айналымы, болудың орташа ұзақтығы және т.б.) тиiмдiлiктiң халықаралық стандарттарына сәйкес келедi

	2015 жылға қарай
	БМСК шеңберiнде медициналық қызметтердiң 30 %-ын жалпы практикасы бар дәрiгерлер көрсетедi
стационарлық көмек негiзiнен көп бейiндi ауруханаларда көрсетiледi


Дәрiлiк заттардың қолжетiмдiлiгi мен сапасын арттыру жөнiндегi
стратегиялық мақсаттар
	2020 жылға қарай
	ТМККК шеңберiнде дәрiлiк заттармен және медициналық мақсаттағы бұйымдармен қамтамасыз етудiң тиiмдi жүйесi құрылады

	2015 жылға қарай
	ТМККК шеңберiнде қолданылатын дәрiлiк заттар мен медициналық мақсаттағы бұйымдарға қол-жетiмдiлiк, әсiресе ауылдық жерлерде арттырылады
денсаулық сақтау мемлекеттiк ұйымдары сатып алатын дәрiлiк заттардың бағаларына мемлекеттiк реттеу енгiзiледi


Саламатты өмiр салты саласындағы стратегиялық мақсаттар
	2020 жылға қарай
	қоғамда саламатты өмiр салтын қалыптастыру идеологиясы қалыптасады
дене тәрбиесiмен және спортпен айналысатын азаматтарды қамту 30%-ға дейiн ұлғаяды

дене тәрбиесiмен және спортпен айналысатын балалар мен жасөспiрiмдердi қамту 15%-ға дейiн ұлғаяды

	2015 жылға қарай
	дене тәрбиесiмен және спортпен айналысатын азаматтарды қамту 25%-ға дейiн ұлғаяды
дене тәрбиесiмен және спортпен айналысатын балалар мен жасөспiрiмдердi қамту 12%-ға дейiн ұлғаяды

халық арасында темекi тарту, нашақорлық және алкоголь iшiмдiктерiн iшу 15%-ға азаяды


Еңбек ресурстары
      Экономиканы әртараптандыру жөнiндегi жоспарларды iске асыру қажеттi дағдысы бар еңбек ресурстарын арттыруды талап етедi. Олардың ұзақ мерзiмдi өсуi халық санының өсуiмен қамтамасыз етiлетiн болады. Халықтың табиғи өсiмi мен көшi-қонның жағымды сальдосы демографиялық көрсеткiштердi жақсартады.
      Бiлiм беру мен денсаулық сақтаудағы қайта құрулардан басқа, мемлекеттiң ерекше назары еңбек қызметiн қауiпсiз жағдайлармен қамтамасыз етуге, елге бiлiктi мамандардың, оның iшiнде тарихи Отанына қайтып келгiсi келетiн отандастардың келуiне жағдай жасайтын көшi-қон саясатын жүзеге асыру арқылы көшi-қон үдерiстерiн ұтымды басқаруға және экономиканың дамуына өзiнiң үлесiн қосуына ерекше көңiл бөлiнетiн болады.
      Мемлекет еңбек ресурстарының экономиканың заңды секторына өтуi үшiн қосымша ынталандыруларды қалыптастырады.

Еңбек ресурстарының санын ұлғайту жөнiндегi
стратегиялық мақсаттар
	2020 жылға қарай
	Қазақстан халқы санының өсуi 10 %-дан кем емес көрсеткiштi құрайтын болады
шетел жұмыс күшiн қатыстырудың мемлекеттiк квотасы шеңберiнде иммигранттар арасында бiлiктi мамандардың өсуi — 50 %-ға дейiн қамтамасыз етiледi

еңбекке қабiлеттi жастағы этностық репатрианттардың 80 %-ын жұмысқа орналастыру үшiн жағдайлар жасалады

	2015 жылға қарай
	шетел жұмыс күшiн қатыстыруға мемлекеттiк рұқсаттарды, оның iшiнде маусымдық рұқсаттарды берудiң икемдi жүйесi енгiзiледi
еңбекке қабiлеттi жастағы этностық репатрианттардың 40 %-ын жұмысқа орналастыру үшiн жағдайлар жасалады


Түйiндi бағыт: азаматтарға қызмет көрсету
      Мемлекет азаматтардың мұқтаж санаттары үшiн тиiмдi әлеуметтiк қорғау жүйесiн құруды жалғастырады, сонымен қатар, тұрғын үй-коммуналдық шаруашылық қызметiнiң — электр энергиясы, жылыту, сумен қамтамасыз ету, су бөлу (канализация), газбен қамтамасыз етудiң  қолжетiмдiлiгi мен сапасын арттыруды қамтамасыз етедi.
      Әлеуметтiк және тұрғын үй-коммуналдық қызметтердi көрсету мемлекеттiк басқарудың әр түрлi деңгейлерiнде мемлекеттiк органдардың қызметiн айтарлықтай үйлестiрудi және қызметтердiң бекiтiлген стандарттарға сәйкес көрсетiлуi үшiн жауаптылықты жоғарылатуды қажет етедi.

Халықты әлеуметтiк қорғау
      Әлеуметтiк тұрақтылықты нығайту мақсатында атаулылық пен тиiмдiлiкке негiзделген масылдықты ынталандырмайтын әлеуметтiк қорғау жүйесiн құру жалғастырылады.
      Әлеуметтiк қамтамасыз етудiң көп сатылы жүйесi барынша жетiлдiрiледi және осы заманғы стандарттар мен Қазақстандағы өмiр сүру деңгейiне сәйкес болады. Базалық төлемдердi көтеру, ортақ зейнетақы және жинақтаушы зейнетақы жүйесiнен төленетiн зейнетақы төлемдерiнiң деңгейiн сатылы түрде көтеру, халықты әлеуметтiк сақтандыру жүйесiмен қамтамасыз ету егде жастағы азаматтар, мүгедектер, асыраушысынан айырылған адамдар және өзге де әлеуметтiк қатерлерге ұшыраған азаматтар үшiн лайықты тұрмыс жағдайын қамтамасыз етедi.
      Атаулы әлеуметтiк көмек және халықтың әлжуаз санаттарын қолдау жүйесiнiң одан әрi дамуы қоғамдық тәуекелдi төмендетуге және кедейлiктi белсендi еңсеру мүмкiндiгiн кеңейтуге бағытталатын болады. Осыған байланысты өнiмдi жұмыспен қамтылуды ынталандыруға, еңбекке қабiлеттi халықтың жұмыспен қамтылуының жалпы деңгейiн арттыруға және жұмыссыздықты азайтуға бағытталған шаралар кешенi iске асырылатын болады.
      Қоғамдық қызмет көрсету саласының кеңеюiне елеулi мән берiлетiн болады. Мемлекеттiк стандарттарды енгiзу мен арнайы қоғамдық қызмет көрсету саласының сапасын арттыру, бәсекелес ортаны дамыту және азаматтық қоғамның мүмкiндiгiн кеңiнен пайдалану мұқтаж адамдардың өмiр сүру деңгейiн көтеруге мүмкiндiк бередi.

Өнiмдi жұмыспен қамтуға жәрдемдесу жөнiндегi
стратегиялық мақсаттар
	2020 жылға қарай
	жұмыссыздық 5%-дан төмен деңгейде болады
халық арасыңдағы жұмыспен қамтамасыз етiлген жоғары санаты бар жұмыс күшiнiң үлес салмағы 50%-ға дейiн өседi

iрi және орта кәсiпорындардың ұжымдық-еңбек қатынастары жүйесi 90-95 пайызға қамтамасыз етiледi

	2015 жылға қарай
	жұмыссыздық 5,5% деңгейiне дейiн қысқарады
еңбек ресурстарын кәсiби дайындаудың үш сатылы жүйесi енгiзiледi
жұмыспен қамту органдарына көмек сұрап келген адамдардың кем дегенде 70%-ы жұмысқа орналастырылады


Әлеуметтiк қамтамасыздандыру саласындағы стратегиялық мақсаттар
	2020 жылға қарай
	зейнетақы жүйесiнiң барлық деңгейлерiнде зейнетақының барабар және әлеуметтiк әдiл деңгейi қамтамасыз етiледi
жинақтаушы зейнетақы жүйесiмен жалдамалы қызметкерлердi 100 пайыз және өзiн-өзi жұмыспен қамтыған адамдарды 40 пайыз қамтуға қол жеткiзiледi

	2015 жылға қарай
	базалық зейнетақы төлемiнiң мөлшерi өмiр сүру деңгейiнiң ең төменгi мөлшерiне қарағанда 60% деңгейiне дейiн жеткiзiледi
мемлекеттiк әлеуметтiк жәрдемақылардың мөлшерi 2010 жылға қарағанда 1,2 есе ұлғаяды

жинақтаушы зейнетақы қорларының оң нақты кiрiстiлiгi  қамтамасыз етiледi


Әлеуметтiк көмек жүйесiн жетiлдiру жөнiндегi стратегиялық
мақсаттар
	2020 жылға қарай
	табысы ең төменгi күнкөрiс деңгейiнен төмен халықтың үлесi 8%-ға дейiн төмендейдi
әлеуметтiк көмек көрсетудiң шектi деңгейi өмiр сүрудiң ең төменгi шамасына қарағанда 100%-ға дейiн ұлғаяды
арнайы әлеуметтiк қызмет көрсетудiң мемлекеттiк стандарттары енгiзiледi

	2015 жылға қарай
	әлеуметтiк көмек көрсетудiң шектi деңгейi өмiр сүрудiң ең төменгi шамасына қарағанда 60%-ға дейiн ұлғаяды
атаулы әлеуметтiк көмек алушылардың құрамындағы еңбекке қабiлеттi халықтың үлес салмағы 30%-ға дейiн төмендейдi

мемлекет кепiлдiк берген арнайы әлеуметтiк қызметтер заңда белгiленген көлемде ұсынылады


Тұрғын үй-коммуналдық шаруашылық
      Коммуналдық қызметтi сапалы қамтамасыз ету және тұрғын-үй қатынастарын тиiмдi реттеу тұрғын-үй коммуналдық шаруашылық (ТКШ) саласында ынталандыратын оңтайлы нарықтық жағдайлар жасау және азаматтардың, тұрғын-үй коммуналдық қызметтердi көрсетушiлердiң, орталық және жергiлiктi мемлекеттiк органдардың құқықтары мен жауапкершiлiгiн айқын бөле отырып тиiмдi үйлестiрiлуi мен ынтымақтастығы жолымен қамтамасыз етiледi.
      ТКШ инфрақұрылымын жаңғырта пайдалану шығындарын азайту, ресурстар үнемдейтiн технологияларды енгiзу, табиғи монополиялар субъектiлерiнiң нормативтен жоғары ысыраптарын жоюға және нормативтiк шығындарды қысқартуға мүмкiндiк беретiн тарифтiк реттеудiң тиiмдiлiгiн арттырумен қатар жүредi.
      ТКШ саласындағы мемлекеттiк инвестициялар экономикалық негiздеу, осы заманғы ресурс үнемдеу технологияларын енгiзу, корпоративтiк басқару стандарттары және жобаны iске асыру бойынша талаптарды қамтитын инвестициялық жобаларды iрiктеу өлшемдерiне сәйкес жүзеге асырылады. Жергiлiктi бюджеттен бiрлесе қаржыландыру инвестициялық жобаларды iске асырудың мiндеттi талабы болып табылады.

Тұрғын үй-коммуналдық шаруашылық саласындағы
стратегиялық мақсаттар
	2020 жылға қарай
	тұтынушыға тасымалдау кезiнде нормативтiк ысырап деңгейi жылу энергиясына — 17%, суға — 15% және электр энергиясына — 12% құрайды
орталықтан сумен жабдықтауға қол жеткiзу ауылдық жерлерде ауылдық елдi мекендердiң жалпы санының 50%-ын, шағын қалаларда — 100%-ын құрайды

елдiң әр өңiрiндегi тұтынушылардың кемiнде 70%-ы коммуналдық қызмет көрсету сапасына қанағаттанады

	2015 жылға қарай
	тұтынушыға тасымалдау кезiнде нормативтiк ысырап деңгейi жылу энергиясына — 20%, суға — 19% және электр энергиясына — 15% құрайды
орталықтан сумен жабдықтауға қол жеткiзу ауылдық жерлерде ауылдық елдi мекендердiң жалпы санының 35%-ын, шағын қалаларда — 70%-ын құрайды

елдiң әр өңiрiндегi тұтынушылардың кемiнде 50%-ы коммуналдық қызмет көрсету сапасына қанағаттанады

кондоминиум объектiлерiн басқару органдары тұрғын үй қорын нормативтiк пайдалануды дербес қамтамасыз етедi

	2011 жылға қарай
	жүргiзiлген түгендеу негiзiнде тұрғын үй қоры мен коммуналдық қызмет инфрақұрылымның жай-күйiнiң жаңартылатын тұрақты деректер базасы жасалады
мемлекет ТКШ инфрақұрылымын жаңғырту жөнiндегi жобаларға нысаналы қарыздар бередi

коммуналдық сектор кәсiпорындарында менеджменттiң осы заманғы әдiстерiн енгiзудi қамтамасыз етiледi


Түйiндi бағыт: ұлттық келiсiмдi, қауiпсiздiктi, халықаралық
қатынастардың орнықтылығын қамтамасыз ету
      Iшкi саяси орнықтылықты және ұлттық қауiпсiздiктi қамтамасыз ету Қазақстанның тәуелсiз егемен мемлекет ретiндегi дамуының аса маңызды шарты болып табылады. 2020 жылға дейiнгi кезеңде негiзгi күш-жiгер мемлекеттiң одан әрi нығаюы мен дамуына, ұлттық қауiпсiздiкке төнетiн қатерлер мен қолайсыздықтарды бейтараптандыруға, қолайлы сыртқы ортаны қалыптастыруға шоғырландырылатын болады.
      Iшкi саяси салада 2020 жылға дейiнгi кезеңде бейбiтшiлiк пен келiсiмдi, Қазақстан қоғамының орнықтылығы мен тұрақтылығын сақтау негiзгi мақсаттар болып қала бередi. Мемлекеттiң сыртқы саясаты әлемдiк аренада ұлттық мүдденi белсендi iлгерiлетуге, Қазақстанның бәсекеге қабiлеттiлiгiн қолдауға және елдiң халықаралық беделiн нығайтуға бағытталатын болады.

Iшкi тұрақтылықты қолдау
      2020 жылға дейiн "Қазақстан-2030" Стратегиясының iшкi саяси тұрақтылық пен қоғамның бiрiктiрiлуiн қамтамасыз ету бойынша ұзақ мерзiмдi басымдықтарын iске асыру шеңберiнде саяси жүйенi одан әрi жаңғырту, этникалық және дiни дүрдараздықтың алдын алу, Қазақстанның барлық азаматтары үшiн тең мүмкiндiктерге негiзделген республика халқының бiрлiгiн нығайту бойынша жүйелi жұмыс жалғасатын болады.
      Белгiленген экономикалық және әлеуметтiк көрсеткiштерге кол жеткiзу Қазақстан қоғамының бiрлiгi мен топтасуын талап етедi. Қазақстанның ел бiрлiгi доктринасы Қазақстандық қоғамның ұйымдасу үдерiсiнiң басты құралы болып табылады.
      Қоғамның ұйымдасуына, отансүйгiштiк сезiмнiң нығаюына және жалпыұлттық идеялар мен бiрыңғай құндылықтар негiзiнде қазақстандықтардың бiрыңғай ерекшелiгiн қалыптастыруға ықпалын тигiзетiн теңдестiрiлген ұлттық саясатты iске асыру бойынша бiрегей және тиiмдiлiгi жоғары институт ретiнде Қазақстан халқы Ассамблеясы одан әрi дамитын болады.

Этносаралық және конфессияаралық келiсiмдi нығайту саласындағы
стратегиялық мақсаттар
	2020 жылға қарай
	дiни сенiм бостандығына құқықтарды одан әрi iске асыру, сондай-ақ Қазақстанда тұратын барлық этностардың мәдениетi мен салт-дәстүрлерiнiң еркiн дамуы үшiн қолайлы жағдайлар жасалады
тiлдердi қолдану мен дамытудың 2011-2020 жылдарға арналған мемлекеттiк бағдарлама табысты iске асырылады
этносаралық және конфессияаралық қақтығыстардың профилактикасы мен ерте алдын алудың тиiмдi жүйесi құралады


      Саяси жүйенi жаңғырту үдерiстерi жалғасатын болады. 2020 жылға қарай Қазақстанда өкiлдiк билiктiң мәнi арта түседi, саяси партиялардың рөлi мен жауапкершiлiгi артады, жергiлiктi өзiн-өзi басқару органдарының жүйесi тиiмдi жұмыс iстейтiн болады. Демократиялық институттар мен азаматтық қоғамның құрылымдары егемен Қазақстанның әлеуметтiк-саяси жүйесiнiң үйлесiмдi бөлшектерiне айналады.
      Гендерлiк және отбасылық-демографиялық саясатты сапалы қамтамасыз етудiң нысандары мен әдiстерi жетiлдiрiледi.

Саяси жүйенi одан әрi жаңғырту саласындағы
стратегиялық мақсаттар
	2020 жылға қарай
	елдiң саяси жүйесiн жаңғырту аяқталады, оның табысты жұмыс iстеуi үшiн барлық қажеттi жағдайлар жасалады
таңдаулы халықаралық стандарттарға сәйкес келетiн жергiлiктi өзiн-өзi басқару және азаматтық қоғамның тиiмдi институттары құрылады
заманауи, тиiмдi әрi ашық сайлау және партия жүйелерi қалыптастырылады, өкiлеттi билiктiң рөлi күшейедi

мемлекет пен азаматтық қоғамның, билiк пен бизнестiң, билiк пен оппозицияның сындарлы диалогының тетiгi жолға қойылады

Қазақстан Республикасы саяси элитасын қалыптастыру мен молықтырудың тиiмдi жүйесi құрылады, мемлекеттiк қызмет өз қатарында Қазақстан халқының таңдаулы өкiлдерiн шоғырландырады

гендерлiк теңдiк нығайтылады


Ұлттық қауiпсiздiк
      Ұлттық қауiпсiздiк жүйесi сындарлы және қауiпсiз сыртқы және iшкi ортаны қалыптастыру бойынша белсендi iс-қимылдарға, елдiң орнықты дамуы мен Қазақстанның мүдделерiн өңiрде және әлемде кешендi iлгерiлету үшiн қолда бар жене әлеуеттi мүмкiндiктердi пайдалануға бағдарланатын болады. Ұлттық қауiпсiздiк жүйесi туындайтын қауiптер мен проблемаларды алдын ала айқындауды қамтамасыз етуi тиiс.
      Халықаралық терроризмге, дiни экстремизмге, халықаралық есiрткi бизнесiне және заңсыз көшi-қонға қарсы күрес саласындағы ынтымақтастыққа ерекше назар аударылатын болады. Орта мерзiмге арналған перспективада, есiрткi трафигiнiң алдын алу мен заңсыз көшi-қонды қосқанда, Ауғанстанмен байланысты проблемалар кешенiн шешу қауiпсiздiктi қамтамасыз етудiң маңызды басымдығы болып қала бередi.
      Жаңа қатерлер мен қолайсыздықтарды уақтылы айқындауға, сондай-ақ ден қоюдың барабар шараларын әзiрлеуге мүмкiндiк беретiн болжамдық-талдау жұмысының тиiмдiлiгiн арттыру Қазақстан Республикасы ұлттық қауiпсiздiгi жүйесiнiң өзгеруiнiң басты бағыттарының бiрiне айналады.

Ұлттық қауiпсiздiктi қамтамасыз ету саласындағы
стратегиялық мақсаттар
	2020 жылға қарай
	мемлекеттiң әлеуеттi қатерлерге барабар қарсы тұруға қабiлеттi сенiмдi қорғаныс қабiлетi қамтамасыз етiледi
Қазақстан шекарасының бойында сыртқы қатерлер мен тәуекелдер барынша азайтылады, өңiрде аумақтық және шаруашылық даулардың негiзiнде қақтығыстардың туындау себептерi жойылады

адам мен қоғамның қауiпсiздiгi, азаматтардың конституциялық құқықтарының мүлтiксiз сақталуы қамтамасыз етiледi

әлемдегi сапалық жаңа сауда-қаржылық жағдайларда елдiң экономикалық қауiпсiздiгi қамтамасыз етiледi

Қазақстан Республикасының ақпараттық қауiпсiздiгi  қамтамасыз етiледi, бәсекеге қабiлеттi отандық ақпараттық кеңiстiк құрылады

экожүйелердi сақтау жене қалпына келтiру, тәуекелдердi азайту және техногендiк авариялардан, апаттардан дүлей зiлзалалардан болатын зардаптарды барынша азайту бойынша жағдайлар жасалады

ұлттық қауiпсiздiктiң демократиялық және ашық доктринасы негiзiнде халықаралық қауiпсiздiк жүйесiмен бiрiктiрiлген (ұлттық мүдденi ескере отырып) ұлттық қауiпсiздiктiң тұтас және тиiмдi жүйесi қалыптастырылады


Халықаралық қатынастар және сыртқы саясат
      2020 жылға дейiнгi кезеңде Қазақстанның сыртқы саяси бағыты Сыртқы саясат тұжырымдамасының қағидатты ережелерiне негiзделетiн болады. Қазақстан ұлттық мүдделердi, елдiң халықаралық беделiн арттыруды және ұлттық, өңiрлiк және жаһандық қауiпсiздiктi қамтамасыз етуге бағытталған алдын ала белсендi, кешендi және теңгерiмдi сыртқы саясатты жүргiзуге ниеттенiп отыр.
      Қазақстанның ұзақ мерзiмдi басымдықтары болып табылатындар: елдiң дамуы мен оның осы заманғы әлемдегi бәсекеге қабiлеттiлiгiн қамтамасыз ету үшiн қолайлы сыртқы ортаны қалыптастыру және қолдау; Қазақстан Республикасының егемендiгi мен аумақтық тұтастығын қорғау; Қазақстанның шетелдердегi азаматтары мен заңды тұлғаларының құқықтарын, мүдделерiн қорғау; Қазақстан Республикасының жағымды бейнесiн және әлемде осы заманғы нарықтық экономикасы, орнықты саяси жүйесi, ашық және төзiмдi қоғамы бар демократиялық құқықтық мемлекет ретiнде қабылдауын қалыптастыру; халықаралық аренада елдiң экономикалық мүддесiн қорғау; бейбiтшiлiк пен қауiпсiздiктi қамтамасыз ету жөнiндегi халықаралық ұйымдар мен форумдарға белсендi қатысу.
      Халықаралық қатынастардың жаңа сәулетiн және әлемдiк сауда-қаржы жүйесiнiң негiздерiн қалыптастыру кезiнде Қазақстанның жаһандық шешiмдердi қабылдау үдерiстерiне қатысу үшiн жағдайлар жасаудың ерекше мәнi бар. Қазақстан Республикасы ұлттық резервтiк валютаны қалыптастыру туралы мәселеде өз мүддесiн тиянақты iлгерiлететiн және белсендi қорғайтын болады. Осы күш-жiгердiң нәтижелiлiгi көп жағдайларда Қазақстанның дағдарысқа қарсы шараларды табысты iске асыруына, ел экономикасының дағдарыстан кейiнгi және орнықты даму бағытына шығу қарқынына, инновациялық және әртараптандырылған экономиканы құру саласындағы нақты жетiстiктерге байланысты болады.
      Қазақстан Ұжымдық қауiпсiздiк туралы шарт ұйымының және  Шанхай ынтымақтастық ұйымының ықпалды мүшесi және Азиядағы өзара iс-қимыл және сенiм шаралары жөнiндегi кеңестiң бастамашысы Қазақстан ұжымдық қауiпсiздiктiң қазiргi жүйелерi арасында стратегиялық диалогты құруға белсендi қатысатын болады. Қазақстан жанталаса қарулануды болдырмау, халықаралық қауымдастықтың ядролық қарусыздану және Ядролық қарудан азат аймақ туралы шарт режимiн нығайту саласындағы күш-жiгерiн қолдауға арналған өзiн ақтаған бағытты жалғастырады. Бұл ретте Қазақстан Республикасының беделдi халықаралық ұйымдардағы (Еуропадағы қауiпсiздiк және ынтымақтастық ұйымы, Ислам Конференциясы Ұйымы және басқалары) төрағалығы шеңберiндегi мүмкiндiктерi барынша iске қосылатын болады.
      Қазақстанның саясаты Шығыс пен Батыстың, Солтүстiк пен Оңтүстiктiң, ислам және христиан әлемдерiмен көпiр ретiндегi өз рөлiн нығайтуға бағытталған өркениетаралық және конфессияаралық диалогты нығайту бойынша күш-жiгерiн жалғастыратын болады. Төзiмдiлiктiң қазақстандық үлгiсi халықаралық аренада кеңiнен танылатын болады және басқа да елдердiң практикасында қолданылатын болады.
      Қазақстан өзiнiң бiрегей географиялық орналасуын және әлемдiк және өңiраралық көлiк коммуникациясы жүйесiндегi қайталанбайтын рөлiн барынша тиiмдi пайдаланатын болады. Қазақстанның әлемдiк энергетикалық, экологиялық және азық-түлiк қауiпсiздiгiн қамтамасыз етудегi рөлi елеулi арта түседi. Қазақстан халықаралық еңбек бөлiнiсiнде лайықты орнын алады және Бүкiләлемдiк сауда ұйымының қатысушысы болады.
      Қазақстан Орталық Азияда, Еуразия кеңiстiгiнде әр жылдамдықтағы және көпдеңгейлi интеграциялауды күшейтуге арналған бағытын жалғастырады. Қазақстан Ресеймен қатар, Тәуелсiз Мемлекеттер Достастығы, Еуразиялық экономикалық қоғамдастық және Кеден одағының орнықты өзегiн құрайтын болады.

Халықаралық қатынастар және сыртқы саясат саласындағы
стратегиялық мақсаттар
	2020 жылға қарай
	қолайлы халықаралық орта қалыптастырылады, барлық мемлекеттермен тең құқықты достық қатынастарға қолдау көрсетiледi
ұлттық экономиканы әртараптандыру негiзiнде Қазақстанның халықаралық қоғамдастыққа және әлемдiк шаруашылық байланыстарға интеграциялануының жоғары деңгейiне қол жеткiзiледi

өңiр мемлекеттерiнiң саяси және экономикалық интеграциясы үшiн жағдайлар мен алғышарттар қамтамасыз етiледi

Қазақстан өңiрлiк қауiпсiздiктiң және саяси-экономикалық ынтымақтастықтың тиiмдi жүйесiнiң шешушi қатысушысы болып табылады

Қазақстан жетекшi халықаралық әене өңiрлiк қаржылық және саяси құрылымдардың басшы органдарында өкiлдiк етедi

Қазақстан халықаралық қатынастардың белсендi қатысушысы болып табылады және әлемдiк саясат үшiн маңызды мәнi бар шешiмдердi қабылдауға қатысады


IV. Стратегиялық жоспар-2020-ны iске асыру негiзi:
нәтижелi мемлекеттiк сектор
      Қазақстанның 2020 жылға дейiнгi дамуының бес шешушi бағытын iске асыру үшiн тиiмдiлiгi жоғары мемлекеттiк аппарат негiз болып табылады.
      Стратегиялық жоспар-2010-ды iске асыру кезеңiнде басталған мемлекеттiк сектор реформаларына негiзделе отырып мемлекет корпоративтiк басқару, нәтижелiлiк, ашықтық пен қоғам алдындағы есептiлiк қағидаттары бойынша мемлекеттiк басқарудың сапалы да жаңа үлгiсiн құрады. Аталған үлгi 2015 жылға қарай толыққанды iске асырылатын болады, ал оның негiзгi элементтерi Стратегиялық жоспар-2010-ды iске асырудың алғашқы жылдарында енгiзiлетiн болады.
      Мемлекеттiк секторды реформалау негiзi бес бағыт бойынша жүзеге асырылады:
      1) мемлекеттiк органдардың, оның iшiнде мемлекеттiк басқарудың әр түрлi деңгейлерiнде, өкiлеттiк пен жауапкершiлiктiң нақты шеңберiн айқындау;
      2) мемлекеттiк қызметтi тиiмдi көрсетуге жәрдемдесетiн стандарттарды әзiрлеу жене үдерiстердi жетiлдiру арқылы мемлекеттiк қызмет көрсету сапасын жақсарту;
      3) мемлекеттiк қызмет реформасын жеделдету, оның iшiнде мемлекеттiк қызметшiлердi оқытуды жетiлдiру;
      4) нәтижеге бағдарланған мемлекеттiк басқару жүйесiнiң толыққанды жұмыс iстеуi үшiн қажеттi элементтердi енгiзу;
      5) әкiмшiлiк реформаларды басқаруды жақсарту және мемлекеттiк секторды реформалау үдерiсi үшiн жауапкершiлiктi күшейту.

Нақты өкiлеттiктер мен жауапкершiлiктi айқындау
      Мемлекеттiк сектордың тиiмдiлiгi мен нәтижелiлiгiн арттыру үшiн есептiлiк пен ынталандыруды белгiлеу мақсатында мемлекеттiк басқару органдарының өкiлеттiктерi (рөлдерi) мен жауапкершiлiгi нақты айқындалады.
      2011 жылдан бастап жүйелi негiзде мемлекеттiк органдар қызметiнiң функционалдық шолулары жүргiзiледi, оның мақсаты — мемлекеттiк басқарудың тиiстi салаларында (аясында) саясаттың тиiмдiлiгiне бағалау жүргiзу болып табылады. Әрбiр нақты мемлекеттiк органда өкiлеттiктердiң оңтайлы көлемiн айқындау тұтастай алғанда мемлекеттiң жеке секторларда да, сондай-ақ мемлекеттiк басқарудың әртүрлi деңгейлерiнде де артық функцияларды жою, қайталайтын өкiлеттiктердi алып тастау, жеткiлiксiз функцияларды бекiту және нарықтық тетiктердi пайдалануды кеңейту арқылы тұтастай мемлекеттiң баламалы рөлiн белгiлеуге мүмкiндiк бередi.
      Осындай шолулар мемлекеттiк аппараттың тұтастығын және iске асырылып жатқан саясаттың дәйектiлiгiн қамтамасыз етуге жағдай жасайды.

Мемлекеттiк қызмет көрсету сапасын арттыру
      Мемлекеттiк аппарат жұмысының тиiмдiлiгi мемлекеттiк қызмет көрсету сапасын жақсарту жолымен арттырылатын болады.
      2011 жылға қарай:
      "бiр терезе" қағидаты бойынша халыққа қызмет көрсету орталықтарының желiсi дамытылатын болады. Осы орталықтардың жұмысы көрсетiлетiн мемлекеттiк қызметтердiң сапасын бағалау мақсатыңда халықпен керi байланыс тетiгiн көздейтiн болады;
      мемлекеттiк қызметтердiң тiзiлiмi кеңейтiледi және тiзiлiмге енгiзiлген мемлекеттiк қызметтердiң әрбiр түрi бойынша стандарттар әзiрленетiн болады;
      мемлекеттiк қызмет көрсету сапасын бақылау (бекiтiлген стандарттарды сақтау) тұрақты негiзде жүзеге асырылады.

Мемлекеттiк қызметтi кәсiбилендiру
      Мемлекеттiк қызметтi реформалау мемлекеттiк қызметшiлердi оқыту жүйесiн жетiлдiру, мемлекеттiк қызметтiң тартымдылығын арттыру және мемлекеттiк қызметте адам ресурстарын басқаруды жетiлдiру арқылы мемлекеттiк қызметтi кәсiбилендiруге шоғырландырылатын болады.
      Мемлекеттiк қызметкерлер лауазымдарының жаңа жүйесi, мемлекеттiк қызметке алудың тиiмдi рәсiмдерi және мемлекеттiк басқарудың халықаралық iс-тәжiрибесiне негiзделген мемлекеттiк қызметшiлердi оқытудың сапалы бағдарламасы кәсiби мемлекеттiк қызметтi қалыптастыру үшiн негiз болады.
      2012 жылға қарай:
      үш корпусқа: саяси мемлекеттiк қызметшiлер корпусы, әкiмшiлiк мемлекеттiк қызметтiң А (басқару) және Б (атқарушы) корпустарына негiзделген мемлекеттiк қызмет лауазымдарының тiзiлiмi енгiзiледi;
      мемлекеттiк қызметке орналасу рәсiмдерi және мемлекеттiк қызметтiң кадрлар резервiн қалыптастыру жақсарады;
      нәтижеге бағдарланған мемлекеттiк басқару жүйесiнiң қағидаттары мен құндылықтарына негiзделген мемлекеттiк қызметшiлердi оқытудың жаңартылған бағдарламасы енгiзiледi;
      нәтижелерге бағдарланған бiлiктiлiгi жоғары мемлекеттiк қызметшiлердi дайындау бойынша базалық оқыту орталығы қалыптастырылады;
      жауапты хатшы лауазымына тағайындалған жауапты адамның рөлi мен дәрежесi нақты айқындалды, оны тағайындаудың ашық, айқын, оның сiңiрген еңбегiне негiзделген тағайындау тетiктерi әзiрлендi.
      Стратегиялық жоспар-2020-ны iске асыру мемлекеттiк қызметшiлердi сапалы дайындауды ғана емес, кәсiби даярлығы бар мемлекеттiк қызметшiлердi мемлекеттiк секторда ұстап қалуға ықпалын тигiзетiн, сондай-ақ Қазақстанның прогрессивтi жастарын мемлекеттiк қызметке тартатын ортаны қалыптастыруды да талап етедi. 2012 жылға қарай мемлекеттiк аппараттың сапасын арттыру үшiн мынаны қамтамасыз ету қажет:
      адами ресурстарды басқарудың таңдаулы қағидаттары мен әдiстерiнiң негiзiнде мемлекеттiк органдардың кадрлар қызметiнiң тиiмдi жұмысын;
      жауапкершiлiк, нәтижелiлiк және бiлiктiлiк қағидаттарына негiзделген өнiмi (өнiмдiлiгi) жоғары ықшам және тиiмдi мемлекеттiк аппаратты қалыптастыруға жәрдемдесетiн жеке сектордағы төлем деңгейiмен бәсекеге қабiлеттi мемлекеттiк секторда еңбекақы төлеудiң жаңа жүйесiн енгiзу.
      2012 жылға қарай мемлекеттiк қызметшiлердiң жаңа еңбекақы жүйесiн енгiзудi қолдау үшiн мемлекеттiк қызметшiлердiң жұмысының көлемi мен сапасын, жауапкершiлiк деңгейiн, кәсiбилiгiн арттыруды, Мемлекеттiк қызметшiлердiң Ар-намыс кодексiн сақтауды есепке алатын мемлекеттiк қызметшiлердiң қызметiн бағалау жүйесi енгiзiлетiн болады.

Нәтижеге бағдарланған мемлекеттiк басқару
      Мемлекеттiк жоспарлауды сапалы өзгерту, мемлекеттiк басқарудың нәтижелiлiгi мен есептiлiгiн қамтамасыз ету мақсатында 2011 жылға қарай:
      барлық мемлекеттiк органдар мемлекеттiк саясатты әзiрлеуге кешендi стратегиялық тәсiлдi қамтамасыз ету үшiн Стратегиялық жоспар-2020 негiзделген бес жылдық стратегиялық жоспарларды қабылдайды;
      барлық мемлекеттiк органдар әзiрленген бес жылдық стратегиялық жоспарларға негiзделген жыл сайынғы операциялық жоспарлар дайындайтын болады;
      барлық мемлекеттiк органдарда белгiленген стратегиялық мақсаттар мен нысаналы индикаторларға бейiлдiлiгiн сақтай отырып операциялық жоспарларды iске асыруда белгiлi бiр дербестiк болады;
      барлық мемлекеттiк органдарда iшкi мониторинг, бақылау және бағалау жүйесiн кезең-кезеңмен енгiзу басталатын болады.
      2012 жылға қарай тиiмдiлiк және нәтижелiлiк (нәтижеге бағдарланған бюджеттеу) индикаторларына негiзделген бюджеттi қалыптастыру және атқару жүйесi енгiзiлетiн болады. Сондай-ақ мемлекеттiк органдардың мониторингi мен олардың қызметiн бағалайтын кешендi жүйе енгiзiлетiн болады, ол стратегиялық мақсатқа қол жеткiзу деңгейiн, бизнес пен халыққа көрсетiлетiн мемлекеттiк қызметтердiң сапасын, бюджет қаражатын пайдалану тиiмдiлiгiн талдауға мүмкiндiк бередi.

Мемлекеттiк сектор реформаларын басқару
      2011 жылға қарай әкiмшiлiк реформалар жүйесi мемлекеттiк секторда жүргiзiлетiн реформалардың iске асырылуына, мониторингi мен бағалауға жауапты жеке уәкiлеттi орган құру мүмкiндiгi қаралатын болады. Осындай өкiлеттiктер жұмыс iстеп тұрған мемлекеттiк органдардың бiрiне нақты бекiтiлуi де мүмкiн.
      2012 жылға қарай мемлекеттiк басқару саласында реформаларды iске асыру мониторингiнiң тиiмдi жүйесi жұмыс iстейтiн болады, оның шеңберiнде тоқсан сайынғы негiзде мемлекеттiк секторды реформалаудың ағымдағы жағдайы және нәтижелерi туралы есептер ел басшылығына ұсынылып отырады.

V. Стратегиялық жоспар-2020-ны iске асыру мониторингi және
бағалау
      Стратегиялық жоспар-2020-ның стратегиялық мақсаттары мен нысаналы индикаторларына қол жеткiзудiң мониторингi мен бағалау оның табысты iске асырылуының қажеттi шарттары болып табылады.
      Стратегиялық жоспар-2020-ны iске асыру жалпы ұлттық стратегиялық мақсаттарға қол жеткiзу жөнiндегi мемлекеттiк органдардың iс-қимылдарын үйлестiрудi, сондай-ақ аралық нысаналы индикаторлардың орындалуын талдау шеңберiнде стратегиялық мақсаттарға қол жеткiзудiң тетiктерi мен құралдарын түзетудi қамтамасыз етуге мүмкiндiк бередi.
      Стратегиялық жоспар-2020-ны iске асыру мониторингi шеңберiнде елдiң азаматтарын оның нәтижелерiне қол жеткiзу үдерiсiне тартуды қамтамасыз ету қажет. Бұл үшiн ел азаматтарына мемлекет өзiне қандай мiндеттемелер алатынын, олардың бюджеттiк құны қандай екенiн, қашан және қалайша олар iске асырылатынын, оларды iске асыруға жауапты кiм болып табылатыны туралы ақпарат берiлетiн болады. Осылайша, ел азаматтары мемлекеттiк саясаттың тиiмдi iске асырылуын бағалау үшiн негiзге ие болады.
      Статистикалық деректердiң сенiмдi базасына негiзделген мониторинг және бағалау нәтижелерi Стратегиялық жоспар-2020 iске асырылуының барысы мен нәтижелерi туралы толық көрiнiстi мемлекетке және азаматтарға ұсынады.

Мониторинг және бағалау жүйесi
      Стратегиялық жоспар-2020 төменгi деңгейдегi бағдарламалық құжаттар арқылы жалпы ұлттық стратегиялық басымдықтардың егжей-тегжейлi iске асырылуын көздейдi. Стратегиялық жоспар-2020-ның стратегиялық мақсаттары мен нысаналы индикаторлары мемлекеттiк органдардың бес жылдық стратегиялық жоспарларын қалыптастыру үшiн негiз болады, онда жалпы ұлттық стратегиялық басымдықтарды iске асыру тетiктерi мен құралдары айқындалатын болады. Бұл ретте мемлекеттiк органдардың бюджеттiк бағдарламаларында олардың қызметiнiң тiкелей және өлшенетiн нәтижелерi де айқындалатын болады.
      Елдiң даму мақсаттарының осындай декомпозициясы мемлекеттiк жоспарлаудың нақты сызбасын, сондай-ақ мемлекеттiк саясаттың нәтижелiлiгiнiң мониторингi мен бағалаудың бiрыңғай жүйесiн түзуге мүмкiндiк бередi.
      Төменгi деңгейдегi мақсатқа қол жеткiзудiң тұрақты мониторингi жалпы ұлттық деңгейдегi стратегиялық мақсаттарға қол жеткiзу деңгейiн талдауға мүмкiндiк беретiнiн ескере отырып, стратегиялық және бағдарламалық құжаттарды, оның iшiнде 2020-стратегиялық жоспарды iске асырудың мониторингi мен бағалаудың бiрыңғай кешендi жүйесiн түзу қажет. Бұл үшiн мемлекеттiк жоспарлау жүйесiн құратын стратегиялық және бағдарламалық құжаттарды әзiрлеу, iске асыру, оларға мониторинг жүргiзу, бағалау және бақылау тәртiбi айқындалады.
      Белгiленген тәртiпке сәйкес мемлекеттiк жоспарлау жөнiндегi уәкiлеттi орган тұрақты негiзде және төменгi деңгейдегi бағдарламалық құжаттардың iске асырылуын бағалауды ескере отырып, 2020-стратегиялық жоспардың iске асырылуына кешендi мониторинг және бағалау жүргiзетiн болады.

Азаматтарды тарту
      Стратегиялық жоспар-2020-ның мониторингi мен бағалау үдерiсiнiң маңызды құраушысы азаматтардың қатысуы болып табылады.
      Мемлекеттiк сектор қандай функция атқаратыны туралы қоғамның ақпараттануы азаматтар мен мемлекеттiң сындарлы қатынастары үшiн шешушi негiз болып табылады.
      Стратегиялық жоспар-2020-ның орындалу мониторингi мен бағалау жүргiзу шеңберiнде азаматтарға Стратегиялық жоспар-2020-ның iске асырылу барысы және көрсеткiштерге қол жеткiзу нәтижелерi туралы жыл сайын есептер берiлетiн болады. Бұл азаматтардың мемлекеттiк сектордың жұмыс нәтижелiлiгiне қатысты пайымдауын бағалауға мүмкiндiк бередi.
      Азаматтарды тұтастай алғанда мемлекеттiк саясатты iске асыруды және мемлекеттiк органдардың қызметiн бағалау үдерiсiне тарту мақсатында азаматтар мен мемлекеттiк органдар арасында керi байланыс тетiгi енгiзiлетiн болады.

Мониторинг үшiн статистикалық деректер базасын құру
      Стратегиялық жоспар-2020-ның iске асырылуының кешендi мониторингi мен бағалау шеңберiнде Стратегиялық жоспар-2020-да көзделген стратегиялық мақсаттар мен мақсатты индикаторларға қол жеткiзудiң деңгейiн тiкелей көрсететiн статистикалық деректердi тұрақты түрде жинау жүйесi құрылатын болады.
      Стратегиялық жоспар-2020-ның мониторингiн жүргiзу және көрсеткiштерiне қол жеткiзудi бағалау үшiн статистикалық деректер қорын қалыптастыру жөнiндегi жұмыс кезең-кезеңмен жүргiзiлетiн болады:
      2011 жылға қарай — статистикалық мақсаттар мен нысаналы индикаторларға қол жеткiзудi бағалауға қажеттi статистикалық деректердiң тiзбесiн анықтау;
      2012 жылға қарай — Стратегиялық жоспар-2020-ның статистикалық мақсаттары мен нысаналы индикаторларына қол жеткiзу мониторингi үшiн бiрiншi жыл сайынғы деректердi жинау;
      2015 жылы — Стратегиялық жоспар-2020-ның бес жылдық iске асыру қорытындылары бойынша бағалау жүргiзу;
      2020 жылы — Стратегиялық жоспар-2020-ның толық iске асыру қорытындылары бойынша бағалау жүргiзу.

Қорытынды
      XXI ғасырдың екiншi онжылдығының басы күрделi болады. Қазақстан әртүрлi үлгiлерге дайын болуға тиiс.
      Ағымдағы жаһандық дағдарысты еңсеру барысында ауқымды  өзгерiстер орын алады, жаңа әлемдiк тәртiптi құру басталады. Осындай жағдайларда қажеттi әкiмшiлiк, экономикалық, әлеуметтiк реформаларды жүзеге асыру үшiн дағдарыс берген мүмкiндiктердi пайдалана бiлген елдер барынша табысты болады.
      Стратегиялық жоспар-2020 уақыттың сын-тегеуiрiндерiне Қазақстанның жауабы болып табылады. Оны iске асыру қорытындылары бойынша Қазақстан дамушы нарықтық экономикасы бар елдердiң бiрiншi қатарында болып қалады.
      Стратегиялық жоспар-2020 мемлекеттiң жарқын болашаққа қол жеткiзу жөнiндегi Қазақстан азаматтарының алдындағы мiндеттемесi болып табылады. Оны орындау үшiн мемлекеттiң барлық деңгейлерi мен құрылымдарының белсендi қатысуы, сондай-ақ азаматтардың қолдауы талап етiледi.
      Стратегиялық жоспар-2020-ның табысты iске асырылуы Қазақстанды "Қазақстан-2030" стратегиясында айқындалған елдiң жарқын болашағына қол жеткiзудiң жолын бекем қамтамасыз етедi.

Қазақстан Республикасы
Президентiнiң    
2010 жылғы 1 ақпандағы
№ 922 Жарлығына   
ҚОСЫМША       

Қазақстан Республикасы Президентiнiң
кейбiр күшi жойылған жарлықтарының тiзбесi
      1. «Қазақстанның 2030 жылға дейiнгi даму стратегиясын одан әрi iске асыру жөнiндегi шаралар туралы» Қазақстан Республикасы Президентiнiң 2001 жылғы 4 желтоқсандағы № 735 Жарлығы (Қазақстан Республикасының ПҮАЖ-ы, 2001 ж., № 43-44, 532-құжат; 2003 ж., № 49, 557-құжат).
      2. «Қазақстан Республикасы Президентiнiң кейбiр жарлықтарына өзгерiстер енгiзу және Қазақстан Республикасы Президентiнiң 1999 жылғы 28 қарашадағы № 271 Жарлығының күшi жойылды деп тану туралы» Қазақстан Республикасы Президентiнiң 2003 жылғы 18 желтоқсандағы № 1252 Жарлығының 1-тармағының 2) тармақшасы.
      3. «Қазақстан Республикасы Президентiнiң жанындағы Әйелдер iстерi және отбасылық-демографиялық саясат жөнiндегi ұлттық комиссия туралы» Қазақстан Республикасы Президентiнiң 2006 жылғы 1 ақпандағы № 56 Жарлығының (Қазақстан Республикасының ПҮАЖ-ы, 2006 ж., № 5, 39-құжат; 2007 ж., № 12, 135-құжат; 2008 ж., № 27, 248-құжат) 5-тармағының 2) тармақшасы.
      4. Қазақстан Республикасы Президентiнiң кейбiр жарлықтарына өзгерiстер мен толықтырулар енгiзу туралы Қазақстан Республикасы Президентiнiң 2008 жылғы 15 мамырдағы № 593 Жарлығының (Қазақстан Республикасының ПҮАЖ-ы, 2008 ж., № 27, 248-құжат) 1-тармағының 1) тармақшасы.

